
WOREFA ƆTAMFOƆ

NO APONO ADI SO

 Me ma mo akye, obiara. Na ɛyɛ me anigye sɛ yasane aba
bio anɔpa yi wɔ asɔrefie ha, sɛ yɛbɛbɔ mpaeɛ ama ayarefoɔ

ɛnnɛ. Ɛyɛ, ɛtaa ba sɛ, yɛbɔ mmɔden ba mu, mprɛ pii, na—na yɛbɔ
mpaeɛ ma nnipa a wɔfiri beaɛ afoforɔ ba mu, de ma mpaebɔ.

Na seesei yɛbɛfiri ha ɛrenkyɛ koraa, seesei, ɛnam California
ɛne Atɔeɛ Mpoano nhyiamu no. Na yɛsrɛ mo mpaeɛ, sɛ Ɔsoro
Nyankopɔn bɛhu yɛn mmɔbɔ wɔhɔ na wama yɛn ɔsom kɛseɛ.

Mebaa mu, ɛnnora, anaasɛ adano anadwo, mmom, mamma
ntɛm. Na ɛnnora na ɛyɛ ɔbaakowɔ…Ɛyɛ, da a ɛnnora disoɔ, ɛna
ɛnnora, na ɛyɛ nna-kɔkɔɔ kɛseɛ no mu baako wɔ m’abrabɔ mu.
Ɛhɔ, me nim nnipa mmienu, anaasɛ mmiɛnsa, wɔ dan no mu a
na wɔyɛ Awurade mmaeɛ no ho adanseɛ, ɛnnora. Na adeɛ kɛseɛ,
nwanwasoɔ bi siiɛ, a menni berɛ anɔpa yi a mɛka akyerɛ mo.
Nanso ebia Kwasiada anɔpa a ɛdi hɔ no, ansana yɛbɛfiri ha, ebia
mɛnya berɛ, wɔ Nkransɛm no mu, sɛ—sɛ mɛka akyerɛ mo. Sɛ ɛyɛ
Awurade pɛ a, mɛba fam, anyɛ bie koraa no mɛbɔ mpaeɛ ama
ayarefoɔ no, Kwasiada anɔpa. Yɛbɛpɛ sɛ yɛfiri ha bɛyɛ awia, sɛ
ɛbɛyɛ yie a, akɔ San Jose nhyiamu no wɔ San Jose, California. Na
sɛ mowɔ nnipa bi wɔ ha, ɛwɔ Atɔeɛ Mpoano hɔ a, ɛno, yɛgyedi,
ɛyɛ ebia ɛdɔn amahwɛ animu, akyɛre paa, nsakyeraeɛ a ɛrebawɔ
me som adwuma mu. Na abɛne paa, me susuu sɛ ɛrebɛsi ɛnnora.
Na me gyedi sɛ ɛbɛyɛ seesei ara, na ɛbɛkyɛne biribiara a yahunu
pɛn anaasɛ yateɛ, nso. Afei, mo kae, ɛno yɛ SƐDEƐ AWURADE
SEƐ NIE. Wohu? Na enti yɛrehwɛ kwan, berɛ biara.

Na ɛsɛ sɛ yɛnya nhyiamu no seesei ɛwɔ fair grounds hɔ. Me
gyedi sɛ ɛno yɛ nokorɛ, ɛnte saa, Gene? Ɛwɔ fair grounds wɔ San
Jose no, California. Na ɛbɛyɛ nna-du nhyiamu, ɛbɛhyɛ aseɛ 20 no,
ɛkɔ 29 no mu, ɛwɔ—ɛwɔ San Jose. Afei, monkae yɛn na mommɔ
mpaeɛ mma yɛn.

Afei yɛwɔ bɛyɛ, sɛ yɛpue firi ha ntɛm a, ɛbɛyɛ dɔnhwere
baako ne fa seesei, sɛ yɛbɛfiri yɛn som ase ama yabɔ mpaeɛ ama
ayarefoɔ no na yɛde Asɛm no aba. Mayi, anɔpa yi, Twerɛsɛm
mu nyiyimu kakra, baabi mmienu wɔ Twerɛ Kronkron no mu,
sɛ mɛkasa afa ho.

Nanso ansana yɛbɛkasa no, momma yɛnsi yɛn tiri ase kakra,
mma mpaebɔ.
2 Adom nyinaa Nyankopɔn, yɛde ahobraseɛ rebɛne W’adom
ahennwa no anɔpa yi, sɛ mmɔfra a yɛmfata, mmom yɛde gyidie
kann a ɛwɔ Onyankopɔn mu reba, a Honhom Kronkron no de
ama yɛn, ɛne N’Animpa a ɛka yɛn ho daa, na ɛnamAwurade Yesu

bɔhyɛ so, sɛ yɛbɛba wɔ ahobraseɛ mu na yabisa biribiara wɔ Ne
Din mu a, ɔbɛyɛ yɛn abisadeɛ ama yɛn. Ne saa nti, yɛnhwɛ yɛn
sintɔ wɔ yakyi, ɛfiri sɛ yɛnni biribiara saa, mmom yɛrehwɛ yakyi
akɔ Kalvari mfasodeɛ, baabi a wɔde yɛn adom no maa yɛn kwa
ɛnam Onyankopɔn Ba no so. Na ɛbɛyɛden sɛ yɛbɛmene nisuo a
ɛbɛfa yɛn mene mu, sɛ yɛdwene ho sɛ yɛn, nnipa a yɛmfata, ɛne
sɛnea N’adom nti a ɛwɔ Kalvari Ɔyɛɛ saa maa yɛn, sɛdeɛ wɔde
yɛn bɛbɛne Nyankopɔn ara, mpo wɔ ayɔnkofa mu. Na afei yɛyɛ
mmamarima ɛne mmammaa ma No.
3 Na yɛba anɔpa yi, Awurade, wɔ saa dan nkuruii ketewa yi
ase, sɛ yɛde yɛn ho bɛma wo, na ama ɔsom, yɛrepaemu aka yɛn
bɔne, ɛne—ɛne Ɔsoro som no mu. Yɛwɔ ahotosoɔ sɛ Wobɛka yɛn
ho na wama yɛn honhom mu nhunumu a ɛfiri Wo mmaeɛ a abɛn
no mu, sɛdeɛ yɛbɛtumi asiesie yɛn akoma dabiara ama saa adeɛ
kɛseɛ no a yahwɛ kwan mfirinhyia mpem no. Nokorɛni abɔdeɛ
nyinaa resi apinie, wɔresu sɛ wɔbɛyi wɔn. Na yɛn honhom a ɛwɔ
yɛn mu, Awurade, repaemu ka daa, sɛ, “Yɛyɛ akwantufoɔ ɛne
ahɔhoɔ, ɛna yei nyɛ yɛn fie, mmom yɛhwehwɛ Kuro a Ne Sifoɔ
ɛne ne Yɛfoɔ ne Onyankopɔn.” Yɛrehwɛ sɛ saa berɛ kɛseɛ no
bɛba.
4 Awurade, yɛbɛdwene saa nhyiamu ahodoɔ yi ho, berɛ a yaboa
ano wɔ ha, yɛbɔ mpaeɛ ma Wo mma a wɔyare na wɔwɔ amaneɛ
mu. Na yɛbisa sɛ Wo ne yɛn bɛhyia ɛnnɛ wɔ kwan sononko so,
sɛ wosa yadeɛ ɛne nyarewa nyinaa wɔ yɛn ntam. Na ebia ɛbɛyɛ,
Awurade, sɛ saa bɔhyɛ yi a makasa afa ho berɛ a atwamu no,
ɛwɔ yɛneWo nhyiamu ɛnnora wɔ hɔ, adekyeɛ akyi pɛɛ, ɛna sɛnea
wosii so dua mprɛ pii. Na yɛwɔ atenka sɛ dɔn no abɛne paa.
Na ma yei nyɛ da a, Awurade, sɛ ɛbɛyɛ hɔ, sɛ Wo bɛsesa ɔsom
adwuma no, Awurade, akɔ biribi a ɛbɛyɛ adom mmoroso ama
Wo nkurɔfoɔ.
5 Na afei, Agya Nyankopɔn, yɛremmɔmpaeɛ mmawɔn awɔwɔ
ha nko ara, mmom wɔn a wɔwɔ wiase nyinaa, a wɔhia biribi,
honhom mu ɛna honam mu. Ma wɔn, O Awurade, deɛ wɔn
akoma rehwehwɛ, ɛfiri sɛ Wo mma redi aperepereɛ wɔ nna yi
mu. Ɔtamfoɔ no nhyɛsoɔ ayɛ den ara sɛ, nanso Wo ho yɛ den
paa. Ɛfiri sɛ wɔatwerɛ sɛ, “Deɛ ɔwɔ mo mu no so kyɛne deɛ ɔwɔ
wiase.” Yɛnam yei so na yɛdi nkonim. Kasa kyerɛ yɛn fa W’Asɛm
a watwerɛ no so. Na sɛ yɛfiri ha anɔpa yi a, ma yɛnka te sɛ wɔn a
na wɔfiri Emmaus no, “Yakoma mu anhyehye yɛn berɛ a Ɔkasa
kyerɛɛ yɛnwɔ kwan no so?” Yɛbisa nowɔ YesuDinmu, Deɛ ɔmaa
bɔhyɛ no. Amen.
6 Merekenkan seesei ɛfiri baabi mmienu wɔ Gyenesis Nwoma
no mu. Ɛmu baako wɔ ti 24 no, yɛrefiri aseɛ wɔ nyiyimu 56 no,
ɛkenkan te sei.

Na ɔka kyerɛɛ wɔn sɛ, Monnsi me kwan, ɛfiri sɛ
AWURADE ama m’akwantuo no asi me yie; Monnya me
kwan mma menkɔ me wura nkyɛn.

Na wɔkaa sɛ, Yɛbɛfrɛ ababaa no, na yɛmmisa ɔno ara.
Na wɔfrɛɛ Rebeka, na wɔka kyerɛɛ no sɛ, Wopɛ sɛ wo

ne ɔbarima yi kɔ anaa? Na ɔkaa sɛ, Mɛkɔ.
Na wɔgyaa Rebeka kwan ɔne ne nua-…wɔn nuabaa,

ɛne n’abaawa, ɛne Abraham somfoɔ no,…
Na wɔhyiraa Rebeka, na wɔka kyerɛɛ no sɛ, Wo yɛ

yɛn nuabaa, dane mpem du ahodoɔ mpem mpem, na
w’asefoɔ mfa wɔn atamfoɔ apono nni so.

7 Na wɔ Gyenesis 22, nyiyimu 15, yɛkenkan sɛ.
Na AWURADE bɔfoɔ firi soro frɛɛ Abraham bio sɛ,
Na ɔkaa sɛ, maka Me Ho ntam, sɛ AWURADE seɛ

nie, ɛsiane sɛ woayɛ saa nsɛm yi, wo nyɛ woan-…
woankame me, wo ba korɔ no nti:
Hyira na Mɛhyira woɔ, na dɔ na Mɛma w’asefoɔ adɔre

sɛ nsoromma…ɔsoro, ne anwea…a ɛwɔ mpoano; na
w’asefoɔ bɛfa wɔn atamfoɔ pono no adi so;
Na w’asefoɔ mu na wɔbɛhyira asase so amanaman

nyinaa; ɛfiri sɛ woatie me nne.
8 Afei ma Awurade mfa Ne nhyira ngu N’Asɛm a yakenkan yi
so. Afeimepɛ sɛme fa, sɛwɔbɛfrɛ no asuasɛma,m’asɛntire anɔpa
yi no, ɛdikan, ɛyɛ, “Sɔhwɛ ansana bɔhyɛ apono no.” Na asɛmtire
no yɛ:Worefa Ɔtamfoɔ No Apono Adi so.
9 Onyankopɔn resɔ agya no ahwɛ, ɛfiri sɛ na Wama no bɔhyɛ.
Na sɛ Onyankopɔn hyɛ bɔ a, Ɔpɛ sɛ ɔhunu sɛ saa onipa yi
fata bɔhyɛ no, ansana Ɔbɛhyɛ deɛ Ɔkaaeɛ no mma anaasɛ deɛ
Ɔhyɛɛ ho bɔ no. Enti na wahyɛ Abraham bɔ sɛ ɔnam n’asefoɔ
so na wɔbɛhyira wiase nyinaa, na ɔbɛnya ɔba. Na, saa ɔba yi,
ɛfiri ne mu na ɛsɛ sɛ Aseni bi ba a ɔbɛhyira asase nyinaa. Na
Abraham, berɛ a wɔde bɔhyɛ no maa no no, na wadi mfirinhyia
aduɔson-nnum; na Sarah, ne yere, adi mfirinhyia aduosia-nnum.
Nanso Twerɛ Kronkron no ka kyerɛ yɛn sɛ Abraham wanhinhim
wɔ Nyankopɔn bɔhyɛ no ho, ɛnam annyeanie nti, mmom ɔnyaa
ahoɔden, yii Onyankopɔn ayɛ. Na Onyankopɔn, berɛ kakra akyi
no, sɔɔ no hwɛɛe, nanso na ɛsɛ sɛ ɔba saa sɔhwɛ a ɛdi akyire yi
mu ansana nhyira no bɛba.
10 Na saa kwan no ara so na Abraham Asefoɔ no nyinaa teɛ.
Onyankopɔn ma yɛn saa sɔhwɛ a ɛdi akyire no ansana Wama
bɔhyɛ no. Na sɛ ɛbɛyɛ yie a, mepɛ sɛ meka biribi wɔ ha, me ara,
nanso mɛka ɛno ahyɛ. Saa sɔhwɛ a ɛdi akyire no, na wahunu
sɛnea wobɛyɛ afa ho. Na berɛ a Ɔmaa Abraham saa sɔhwɛ yi,
ƆhunuuAbraham sɛ ɔyɛ nokwafoɔ sɛdeɛ na ɔteɛ berɛ a ɔfirii aseɛ
no. Nhyira bɛn na ɛbɛyɛ anɔpa yi sɛ yɛn a yɛfa Ne bɔhyɛ a ɛyɛ
ayaresa no yɛbɛgyina nokorɛ mu sɛdeɛ yɛyɛeɛ berɛ a yɛgyinaa ha
na yɛgye too mu. Ɛmfa ho ne deɛ dɔkota no kaaeɛ, gyina nokorɛ
mu.



4 ASƐM A WAKA NO

11 Na berɛ a ɔyɛɛ yei no, na wankame ne ba korɔ no, mmom na
ɔde sekan no bɛwɔ Isak koko mu, sɛ ɔbɛsɛe n’adanseɛ. Na wadi
adanseɛ, wɔ asase no so nyinaa a na ɔnim, sɛ ɔrebɛnya saa ɔba
yi. Na afei berɛ a ɔba no baaeɛ no, wɔbisaa no sɛ ɔnsane n’akyi,
na ɔnsɛe anidasoɔ baako a na ɔwɔ de ma n’adanseɛ sɛ ɛhyɛɛ ma.
Na berɛ a Onyankopɔn hunuu sɛ ɔdii nokorɛ maa saa gyidie no
a na ɔwɔ wɔ Nyankopɔn mu no, Onyankopɔn hwɛɛe firi soro na
Ɔkaa sɛ, “Maka Me ho ntam sɛ Mɛhyira wo na wadɔ na mɛma
w’asefoɔ afa wɔn atamfoɔ pono no adi so.” Bɔhyɛ nie!
12 Na Rebeka, a na ɛsɛ sɛ ɔyɛ saa ɔba a wagye din, wahyɛ ne ho
bɔ, watwɛn nomaame, berɛ awɔfrɛɛ no baa sɔhwɛ a ɛdi akyire no
mu no, a ɛyɛ nnipa nwanwasoɔ bi a na ɔnhunuu no da, nawahunu
HonhomKronkron no dwumadie nko ara. Na berɛ a n’awofoɔ no
antumi ansi gyinaeɛ sɛ ebia ɔne saa ɔhɔhoɔ bɛkɔ anaasɛ ɔnkɔ no,
nkɔyɛ ɔbarima bi a ɔnhunuu no da yere no, wɔde no baa nsɔhwɛ a
ɛdi akyire no mu. “Yɛbɛfrɛ ababaa no na yama no akasa. yɛbɛtie
ɔno ara sɛ ebia ɔbɛkɔ, aane anaasɛ daabi.”
13 Saa kwan no so na wɔde Onyankopɔn Asefoɔ nyinaa ba. Ɛsɛ
sɛ ɛyɛ w’ano. Onyankopɔn pɛsɛ ɔte firi wo hɔ.
14 Enti berɛ a wɔde no faa sɔhwɛ no mu no, wantwentwɛn
simma da. Ɔkaa sɛ, “Mɛkɔ.” Mepɛ saa. Ɛnyɛ, “Momma me
nnwene ho. Momma me nsusu ho.” Na ɔbaa no nim ampa ara.
Yeinom ne nnipa a Onyankopɔn bɛtumi de ayɛ adwuma, berɛ
a wo nim ampa ara sɛ Onyankopɔn bɛdi Ne bɔhyɛ so. Ɔkaa sɛ,
“Mɛkɔ.”
15 Na ne nkurɔfoɔ no afei, wasra wɔn ngo ara sɛ, ebia na
wɔnnim, nanso wɔhyɛɛ nkɔm berɛ a wɔde wɔn nsa guu wɔn
nuabaa yi so, ɛne wɔn babaa; saa Yudani ababaa, fɛɛfɛ yi, berɛ
a wɔde no sii yoma no so na wɔde no kɔɔ asase ɔnnim soɔ, wɔ
nnipa a ɔnnim wɔn ntam. Nanso na Biribi wɔ wɔn so. Wɔkaa
sɛ, “W’asefoɔ bɛfa wɔn atamfoɔ pono no adi so. Dane mpem du
ahodoɔ mpem mpem.”
16 Na, ɛnnɛ, saa abusua no nyinaa ɛne Nyankopɔn nkurɔfoɔ
no wahwete firi po mu kɔ po mu, atwa wiase ho ahyia. Wɔ saa
owusɔreɛ no mu wɔbɛyɛ te sɛ Ɔsoro nsoromma, sɛdeɛ saa hann
kanea no fa wɔn gyinabea, berɛ a wɔnam ewiem. Na sɛ wɔba
a, wɔbɛyɛ te sɛ ɛpo no…anaasɛ mpoano anwea. Wɔbɛyɛ mpem
ahodoɔ mpem mpem na ɛbɛwɔ hɔ.
17 “W’aseni bɛfa n’atamfoɔ pono no adi so.” Ɛno ne Nyankopɔn
bɔhyɛ a waka ho ntam, “Abraham aseni no.”

Afei, ɔnam Ne Honhom Kronkron so, hunuu sɛ maame no yɛ
ɔba no fa bi, nso, ɛfiri sɛ wɔyɛ honam no ne fa bi. Afei, Honhom
Kronkron no reyɛ adwuma wɔ saa nkurɔfoɔ yi mu no, ɔkaa sɛ,
“Ɔno…Mommaw’Asefoɔ mfa ɔtamfoɔ no pono no nni so.” Afei,
Nyankopɔn kaa ntam sɛ Ɔbɛfa ɔtamfoɔ no pono no adi so, afei
gyinaberɛ bɛn na ɛno deOnyankopɔn teasefoɔ noAsafo no gyina?

18 Yɛn ne Abraham Asefoɔ. Ɛfiri sɛ, yɛn, a yɛawu wɔ Kristo
mu no, yɛyɛ, yɛbɛyɛ Abraham Asefoɔ na n’adedifoɔ, ɛwɔ ntam
bɔhyɛ korɔ no ara ase. Yɛyɛ Abraham Asefoɔ, na yɛyɛ adedifoɔ
ma bɔhyɛ biara a wɔde maa no. Nanso sɛ sɔhwɛ no ba a, ɛhɔ ne
baabi a yɛdi hwammɔ. Nanso mengye nni sɛ nokorɛ Abraham
Aseni bɛdi hwammɔ. Wɔbɛgyina sɛ akatakyie ne anokwafoɔ
sɛdeɛ Abraham yɛɛeɛ.
19 Afei yɛhunu sɛ Onyankopɔn rentumi nka biribiara anaasɛ—
anaasɛ ɔnhyɛ bɔ biara gyesɛ deɛ Ɔbɛhyɛ no mma. Ɛsɛ sɛ ɔyɛ saa
sɛdeɛ ɔbɛyɛ Onyankopɔn. Mfie pii akyiri no, berɛ a saa nnipa
korɔ yi ara, bɔhyɛ nnipa yi, na Abraham asefoɔ no wɔ wɔn
akwantuo mu no, wɔrekɔ wura a—a bɔhyɛ asase no so no, na
ɔpono bi gyina hɔ, na ɛsɔre tiaa no, na ɛyɛ ɔno ara ne nuabarima,
Moab, deɛ ɔkaa sɛ, “Woremfa m’asase so. Mɛhwɛ sɛ woremfa
m’asase no so.”
20 Ɔkaa sɛ, “Sɛ yɛn nantwie we wo wira biara a anaasɛ sɛ
wɔnom wo nsuo biara a, yɛbɛtua wo ka.”

Nanso ɔkaa sɛ, “Woremfa saa asase yi so.”
21 Nanso Onyankopɔn bɔhyɛ nyinaa yɛ nokorɛ. Enti wɔkɔɔe ɛna
wɔkɔfrɛɛ wɔn diyifoɔ no, Balaam, ɛna wɔde no baae sɛ ɔmɛdome
nnipa no. Na deɛ ɔkaaeɛ nie. Wɔbɔɔ mmɔden kyerɛɛ no deɛ ɛnyɛ
koraa wɔ nhyira asefoɔ no ho, nanso Onyankopɔn kyerɛɛ no deɛ
ɛyɛ paa fa bi. Ɔkaa sɛ, “Wɔbɛdome deɛ ɔbɛdome Israel no, na
wɔbɛhyira deɛ ɔhyira no.”Nawɔgyaee nnoɔmamu na Israel twaa
asase no. Onyankopɔn hyɛɛ bɔ sɛ ɔbɛfa ɔtamfoɔ no pono adi so.
22 Akyire yi, wɔ mfirinhyia mu no, ɔbaako bi baa hɔ a na ne
din de Daniel, a na ɔwɔ saa Ɔdehyeɛ Aseni yi santene no mu,
ɛne bɔhyɛ ahodoɔ no kwan no so, ɛfiri sɛ na ɔyɛ Abraham Aseni.
Na Onyankopɔn ayi no ansana wɔhyɛɛ wiase ase, sɛ ɔnyɛ Ne
diyifoɔ, na ɔtenaa ase sɛ ɔkatakyie ɛna ɔtenaa nokware mu. Na
mpo wɔ asase a ɔyɛ hɔhoɔ so no, ɔnyaa botaeɛ bi wɔ n’akoma
mu sɛ, “Memfa wɔn ngu me ho fi.” Ɛno ne Abraham Aseni paa;
ɔte asase a ɛyɛ sononko so, ɔte nnipa wɔyɛ sononko ntam, nanso
sɛ ɔkatakyie de maa saa bɔhyɛ no. “Memfa wɔn ngu me ho fi.
Mɛtena nokorɛ mu.”
23 Onyankopɔn sɔɔ no hwɛɛe sɛdeɛ Ɔyɛɛ n’agya, Abraham no.
Na ɔhene no kaa sɛ, “Wo bɛyɛ sɛ yɛn mu baako na wasom kwan
a yɛfaso som no bi, anaasɛ mɛto wo ato gyata a ɛkɔm de wɔn buo
mu.”
24 Daniel, te sɛ n’agya Abraham, kaa sɛ, “Wobɛtumi ato
me ato gyata buo no mu, mmom menkoto mo ahoni no mu
biara. Meremfa mo amammerɛ som no. Mɛtena nokorɛm ama
Yehowah.”
25 Na ɛha na afei wɔrebɛhu sɛdeɛ obiara gyinaberɛ teɛ. Ɔhene
no dii ne bɔhyɛ no so na ɔfaa odiyifoɔ no, anaasɛ ɔmaa wɔkɔfaa
no na wɔtoo no too gyata buo no mu. Na berɛ a gyata no, Daniel
ɔtamfoɔ no, twipinii odiyifoɔ no, Onyankopɔn dii Ne bɔhyɛ so.

Ɔfaa n’atamfoɔ pono no dii so. Onyankopɔn maa Ɔbɔfoɔ gyinaa
saa gyata no anim, na ɔfaa pono no. Nyankopɔn di Ne bɔhyɛ so.
“Ɔbɛfa n’atamfoɔ pono no adi so.” Onyankopɔn na ɔkaa saa.
26 Afei na mmiɛnsa bi ka ho wɔ hɔ a na waka ntam sɛ nokwafoɔ
ama saa kwan no, a nawɔyɛAbrahamAsefoɔ nokwaremu, na ɛyɛ
Sadrak ɛna Mesak ɛna Abednego, na ɔsɔɔ wɔn hwɛɛe. Na wɔkaa
sɛ, “Sɛ mo ankoto berɛ mobɛte sɛ sankuo no rebɔ na totorobɛnto
no ɛregyegyeɛ a, sɛ mo ankoto amma yɛn som no a, na mo amfiri
saa nnoɔma no a mo—mo gyina ma no ho a! Na mo nyinaa mo
ho afɔ, sɛ ɛteɛ biara. Mo som no nsene obiara deɛ.” Yɛnte saa
berɛ no nyinaa? Nanso ɔno—ɔno Yesu Kristo nyamesom no yɛ
sononko. Ne wusɔreɛ tumi no yɛ sononko. Yɛyɛ nnipa sononko,
nnipa sononko, adehyeɛ asɔfokuo. Onyankopɔn yɛ nsonsonoeɛ
no.
27 Nanso berɛ a wɔkaa sɛ, “Ɛsɛ sɛ mo bɛyɛ yɛn mu baako.” Na
anka biribiara bɛyɛ ama Sadrak ne Mesak ne Abednego sɛ na
wɔpɛ sɛ wɔbɛyɛ wɔn mu baako a, nanso na ɛmma da sɛ wɔbɛyɛ
ahɔhoɔ no mu baako. Afei, wɔkaa sɛ, “Sɛ moannyɛ a, yɛwɔ pono
bi wɔ ha a ɛkɔ fononoo mu, a yɛbɛtumi abue na yato mo agu mu,
na mobɛpɛ sɛ mobɛyɛ yɛn mu baako.”
28 Wɔkaee bɔhyɛ no. Wɔdii wɔn anim kɔɔ ogya fononoo no ho.
Na berɛ a wɔbuee pono no na wɔtoo wɔn guu ogya no mu no,
wɔn tamfoɔ a ɔbɛhye wɔn no, wɔfaa wɔn tamfoɔ no apono no
dii so. Onyankopɔn somaa Ne Ba kɔɔ saa ogyaframa no mu na
ɔdwoo ɛhyeɛ no ano, ɛna ɔne wɔn kasaae berɛ a na wɔwɔ mu hɔ
no. Nyankopɔn bɔhyɛ yɛɛ nokorɛ. Wɔfaa ɔtamfoɔ no pono no dii
so. Wɔsɔɔ wɔn hwɛɛe kane, afei wɔfaa ɔtamfoɔ no pono no dii so.

Ɛnyɛ Yesu Ɔno na ɔhyɛɛ bɔ no? “Sɛ mpo moto nketewa yi
mu baako suntidua a, ɛbɛyɛ ama wo sɛ wɔde ayuyammoɔ bɛsɛne
ne kɔn mu na wɔde no akɔto po ase. Monnnto saa nketewa yi a
wɔgye Me die no suntidua mpo. Na nsɛnkyerɛnneɛ yinom bɛdi
wɔn a wɔbɛgye Me adie akyi.”
29 Ɔmaa nsonsonoeɛ baae. Ɔkyerɛɛ wɔn a wɔgyedie ɛna wɔn a
wɔnnyennie.

Ɛhɔ, berɛ biara, nipakuo mmiɛnsa na ɛwɔ hɔ, ɛno
ne: annyeanniefoɔ no, asɛ-gyedini, ɛne gyedini no. Nanso
Onyankopɔn wɔ kwan a ɔde kyerɛ deɛ ɔyɛ gyedini. Saa gyedini
no gyina deɛ Onyankopɔn aka so pintinn sɛ ɛyɛ Nokorɛ no.
Aane.
30 Na ɛyɛ Elia, Tisbini no, berɛ a ɛbaa sɛwɔbɛhunu sɛdeɛ obiara
teɛ no, kɔsii sɛ na ɔsusu sɛ ɔno nko ara na ɔwɔ ɔman no mu a
na ɔdaso ara te ase ma Onyankopɔn. Na ɔhene no de no rebɛhyɛ
nsɔhwɛ ase. Na wɔtaa no. Na saa ɔhemaa kumaa no, a wakeka-
adubire no, a ne din de Isabel, hunahunaa no. Na berɛ a ɛbaa sɛ
wɔbɛhu sɛdeɛ obiara teɛ no, Elia faa n’atamfoɔ apono no dii so na
ɔdanee ɔman no nyinaa bio kɔɔ Onyankopɔn nkyɛn. Onyankopɔn
di Ne bɔhyɛ so.

31 Na ɛyɛ Mose, sɛ na ɔwɔ saa adehyeɛ Asefoɔ yi kwan so
no, Abraham Asefoɔ no, sɛ berɛ a wɔsomaa no kɔɔ Misraim
no, sɛ ɔnkɔgye Israel mma no; na Onyankopɔn ama no
nsɛnkyerɛnneɛ ɛne anwanwadeɛ sɛ ɔbɛyɛ, na ɔmɔ asase no, na
ɔmfa mponkyerɛne, ɛna edwie, ɛna esum, ɛna ahum, ɛna osuo,
ɛna ogya, na wayɛ saa anwanwadeɛ yi nyinaa. Nso, berɛ a
Yehowa nsa dii wɔn anim kan pueeɛ no, berɛ bi baaɛ a ɔhyiaa
pono no wɔ ɔno ɛne bɔhyɛ asase no ntam. Na Po Kɔkɔɔ no wɔ
hɔ, akwansideɛ bi a atwa kwan no mu. Na Farao asraafoɔ no aka
wɔn ahyɛmu, mmepɔ, ɛne anweapradaa, ɛne PoKɔkɔɔ no. Nanso
Mose tuu anamɔn kɔɔ animu na ɔfaa n’atamfo pono no dii so,
na ɔtwaa Po Kɔkɔɔ no, nantee pɛsɛɛ so, sɛdeɛ na ɔnam mfuturo
kwan so. “Ɔbɛfa ɔtamfoɔ no pono no adi so.” Onyankopɔn na
ɔkaa saa, na ɛno wie biribiara.
32 Na mfirinhyia kakra akyi no na sɔhwɛ no baaeɛ, na asafo
no nyinaa wosooe, sɛdeɛ ɛyɛ mmerɛ ma asafo mma no sɛ wɔyɛ
no sɛ biribi si wɔ kwan a ɛnsɛ sɛ ɛyɛ saa so a. Onyankopɔn yɛ
no saa kwan no so. Onyankopɔn de ehu ba asafo no mu, “Ɔba
biara a ɔba Nyankopɔn nkyɛn no ɛsɛ sɛ ɔsɔ no hwɛ, na ɔda ne ho
adi, na ɔsɔ no hwɛ.” Ɔma yadeɛ ba wo so. Ɔma nyarewa ba wo
so, de sɔ wo hwɛ na w’ada wo ho adi, de akyerɛ wiase sɛ nokorɛ
ni woyɛ Abraham Aseni. Ɔnam Ɔno ara Ne pɛ so ma ho kwan.
Ɔma atoyerɛnkyɛm ho kwan. Ɔma kwanma nnamfoɔ sɔre tia wo.
Ɔma yeinom nyinaa ho kwan, na ɔgyae bonsam mu, sɛ ɔnsɔ wo
nhwɛ. Na ɔbɛyɛ biribiara gyesɛ ɔregye wo nkwa. Ɔbɛtumi de wo
ato amanehunumpa so. Ɔbɛtumi amaw’afipamfoɔ asɔre atia wo.
Ɔbɛtumi ama asafo no asɔre atia wo. Ɔbɛtumi ayɛ biribi bebree,
na ɛyɛ Onyankopɔn pɛ sɛ ɔyɛ saa. Wɔakyerɛkyerɛ yɛn sɛ ɛsombo
kɛse sene sika kɔkɔɔ, ɛma yɛn.
33 Na Abraham ne Isak nso ɛ, wɔ bepɔ no so, ɔbaako no a bɔhyɛ
no fa ne ho no? Na ɛnam ne nokorɛdie ɛna ne nim, ɛna ne gyidie
wɔYehowamu, ɛna ɛno so, ɛna ɛno nko ara, naOnyankopɔn hwɛɛ
fam na ɔkaa sɛ, “N’Asefoɔ bɛfa apono no adi so. Maka Me ho
ntam sɛ mɛyɛ yeinom.” Obiara nni hɔ a ɔyɛ Kɛseɛ a Ɔbɛtumi de
no aka ntam, enti Ɔkaa Ne ho ntam.

Afei, sɛ Ɔmaa wɔsɔɔ Abraham hwɛɛe kɔsii saa awieɛ no a,
Ɛsɛ sɛ ɔsɔ mo ɛne me hwɛ kɔsi saa awieɛ no, saa berɛ a wɔsi
gyinaeɛ no berɛ a biribiara afiri wo ho no. Ɛsɛ sɛ wo nko ara wo
gyina hɔ. Halleluya! Ɛne no.
34 Wo nko ara gyina hɔ. Nante pue hɔ na ka sɛ, “Ɛwom sɛ
Ɔkummme, nansomedemewerɛ bɛhyɛNemu.” Ɛno neAbraham
Aseni no. Ɛno ne Ɔbaako no a ɔma bɔhyɛ no. “Ɛmfa ho ne deɛ
wɔn a aka no ka, wɔn a aka no yɛ; me ne me fie deɛ, yɛbɛsom
Onyankopɔn.” Ɔkaa sɛ, “Sɛ wɔn a aka no ka sɛ, ‘Biribiara nni
suahunu no mu. Ɛyɛ anigyesɛm pii’; me ne me fie deɛ, yɛbɛsom
Onyankopɔn.”

Na mepɛ sɛ me ne Paulo yɛ adwene wɔ ha, na meka sɛ,

“Wɔ ɔkwan a wɔfrɛ no sɛ ‘fekuo’ no mu na mesɔre yɛn agyanom
Nyankopɔn no.”

“Ɛwom sɛ anokurokurofoɔ ba asafo no mu deɛ, ɛwom sɛ
wɔnyɛ nokwafoɔ, na ɛwom sɛ adiyifoɔ atorofoɔ ahodoɔ nyinaa bi
ɛne biribiara ba asafo no muwɔ nnipa no ntam, ɛna ɛwɔ mpɔtam
hɔ ɛne biribiara; mmom me ne me fie deɛ, yɛbɛsom Awurade.
Ɛwom sɛ wɔn nyinaa bɛgyae sɛ wɔreba, na ɛwom sɛ asafo no bɛyɛ
nwunu, anigyeɛ nni mu, me ne me fie deɛ, yɛbɛsom Awurade.
Ɛwom sɛ wɔbɔɔ mpaeɛ maa obi ɛna ne ho antɔ no; ɛno ne no nni
hwee yɛ; me ne me fie deɛ, yɛsom Awurade.” Sɔhwɛ ahodoɔ no
ɛne sɔhwɛ ahodoɔ no.
35 Nnipa nyɛ nokwafoɔ, mmom Onyankopɔn yɛ. Onipa, wo de
w’adwene si onipa so a, ɔbɛyɛmfomsoɔ. Ebia na ɛnyɛ anidaho, na
mmom ɔbɛyɛ. Onyankopɔn ma no kwan sɛ ɔnyɛ sɛdeɛ Ɔbɛtumi
awoso wo gyidie afiri nnipa so. Yɛn gyidie nni nnipa nyansa
mu, na mmom ɛwɔ Yesu Kristo wusɔreɛ no tumi no mu. Ɛhɔ ne
baabi a Abraham nokorɛ Aseni no de wɔn bɔhyɛ no gyina. Ɛfiri
sɛ, wɔbɛtumi ayɛ Abraham Aseni no nko ara berɛ a wɔbɛnya
Honhom Kronkron no. Honhom Kronkron no nni hɔ a wɔnyɛ
Abraham Asefoɔ. Saa gyedie korɔ no ara a na ɛwɔ Abraham mu
no ba gyedini no mu. Ɛmfa ho ne deɛ ɛkɔsoɔ anaasɛ sɛnea ɛbɔ
abira, ɔgyedini kɔso ara.
36 Akwansrafoɔ no sane baa wɔn akyi ɛna wɔbɛkaa sɛ, “Oh,
ɛyɛ—ɛyɛ nkwaseasɛm sɛ yɛbɛbɔ mmɔden bi. Ɛho nhia sɛ yɛbɛkɔ
animu biara, ɛfiri sɛ nnipa no yɛ saa abrane no na wɔwɔ hɔ. Na
wɔwɔ ahennie kɛseɛ, na wɔn—wɔwɔ agyan pii, na, adɛn, yɛtesɛ
mmɛbɛ wɔ wɔn anim.”
37 Me nnim deɛ, nanso megye tom wɔ ha sɛ na Yoshua yɛ biribi
ketewa bi, ɔyɛ biribi ketewa bi, nipa hweaa. Metumi hu no sɛ
wahuri kɔ soro, wɔ—wɔ adaka bi so, na ɔkaa sɛ, “Mmarima ɛne
anuanom,” akyerɛ nnipa ɔpepemmmienu, “yɛbɛtumi akɔ fa ama
no aboro so.” Wahu? Adɛn? Na Abraham Asefoɔ no na ɛwɔ hɔ no.
Onyankopɔn na ɔmaa bɔhyɛ no. Na ɛno yɛ wɔn dea. Onyankopɔn
na ɔmaa bɔhyɛ no. Ɛmfa ho ne sɛdeɛ akwansideɛ no teɛ, Abraham
nokorɛ Asefoɔ no kaa sɛ, “Yɛbɛtumi afa ɛfiri sɛ Onyankopɔn de
maa yɛn.”
38 Mo na mo gyina hɔ no anɔpa yi. Onyankopɔn teasefoɔ no
Asafo no na ɔgyina hɔ no. Memfa ho ne deɛ obi foforɔ ka, deɛ
dɔkota no ka, deɛ biribiara, deɛ ɔnyennie no ka, yɛbɛtumi agyina
biribiara a ɛbɛba yɛnso ano ama no aboro so. Yɛn ne Abraham
Asefoɔ no, na yɛbɛfa yɛn atamfoɔ pono no adi so, ɛmfa ho ne deɛ
ɔtamfoɔ no teɛ. Onyankopɔn na ɔhyɛɛ bɔ no. Na ɛno yɛ wɔn dea,
wɔn agyapadeɛ.
39 Ayaresa yɛ w’agyapadeɛ. Nkwagyeɛ yɛ w’agyapadeɛ.
Honhom Kronkron no yɛ w’agyapadeɛ. Na asɛnkafoɔ akɛseɛ,
mpem ɛne deɛ ɛkeka ho na wɔwɔ asase no so ɛnnɛ, a wɔka
sɛ, “Ɛno nyɛ saa.” Nanso Abraham Asefoɔ no nim sɛ ɛyɛ saa.

Wɔfaa kɔɔ mu pɛɛ ɛna wɔkɔfaa ɔtamfoɔ no apono no dii soɔ.
Oyankopɔn kaa sɛ wɔbɛyɛ. Wɔgyedi ɛfiri sɛ ɛyɛ bɔhyɛ. “N’Asefoɔ
bɛfa ɔtamfoɔ no pono no adi so.” Afei wo bɛfa sɔhwɛ ahodoɔ
mu, sɔhwɛ ahodoɔ mu.
40 Na Yoshua sɔre gyinaa hɔ, nokware mu. Abɔfra ketewa no
kaa sɛ, “Memfa ho ne sɛnea wɔyɛ kɛseɛ. Memfa ho ne agyan korɔ
awɔwɔ, sɛneawɔn nkuro ho afasuo tenten teɛ, ɛna sɛnea ne kɛseɛ
ɛteɛ. Yɛn bɔhyɛ no ne, sɛ, ‘NyankopɔnmmaAsefoɔ no bɛfa ɔpono
no adi so,’ na yɛrekɔ akɔfa. Yɛboroso sɛ akansifoɔmmawɔn.” Oh,
ɛno ne nokorɛ Asefoɔ no.
41 Bebree a wɔwoo wɔn no, honam asefoɔ, wɔkaa sɛ,
“Yɛrentumi nyɛ. Ɛho nhia sɛ yɛrebɔ mmɔden. Hwɛ, wɔdɔɔso
kyɛne yɛn. Wɔbɔ mmɔden sene yɛn; yɛyɛ biribiara.” Ɛmfa ho,
ɔrenyɛ…Na wɔrehwɛ…deɛ aniwa no hunu. Na Yoshua rehwɛ
deɛ Nyankopɔn kaaeɛ no.
42 Abraham Asefoɔ no nhwɛ honam mu nnoɔma biara. Wɔhwɛ
deɛ Awurade kaaeɛ no. Ɛno ne bɔhyɛ no. Ɛdeɛn sɛ anka Abraham
hwɛɛ honam no a? Ɔhwɛɛ ɔbaa a wadi mfirinhyia ɔha…
Aduɔkron, na ɔwɔ. Na ɔno adi ɔha. Na ɔne no tenaaeɛ berɛ a na
ɔyɛ abaayewa kumaa no, na ɔno yɛ abarimaa kumaa bi, na ɔnni
asefoɔ biara. Wanhwɛ saa nnoɔma no. Ɔkaa sɛ ɔbuu saa nnoɔma
no sɛ deɛ ɛnni hɔ, ɛfiri sɛ ɔhwɛɛ deɛ Nyankopɔn kaaeɛ no nko
ara. “Mɛhyira wo, Abraham, naMɛmawo asefoɔ afa Sara so.” Na
ɔgyee no diiɛ. Monnhwɛ akwansideɛ no. Yɛhwɛ deɛ Nyankopɔn
kaaeɛ no. Onyankopɔn na ɔkaa saa, ɛno wie biribiara.
43 Enti afei berɛ a ɔbaa Yordan no ho no, berɛ a wɔyɛɛ Yoshua
asraafoɔ no so sa-hene-panin no, na wɔbɛduruu nsuo no ano pɛɛ
na wɔtumi hwɛɛ baabiara na wɔhunuu Yeriko. Nanso, wɔ wɔn
ntam no, berɛ a Yoshua nyaa n’asraafoɔ no na wɔasiesie wɔn ho
no, na ɛpono bi wɔ hɔ. Saa pono no na wɔfrɛ no Yordan.

Nanso Nyankopɔn bɔhyɛ no wɔ hɔ ma ɛpono biara. Ɛmfa
ho ne deɛ ɛpono no teɛ, Nyankopɔn bɔhyɛ no yɛ papa. “Ɔbɛfa
n’atamfoɔ apono no adi so.” Ɛno wie biribiara.

Berɛ a ɔbaa Yordan no ho saa anɔpa no, ebia, meregye adi sɛ
na bonsam de ahummmununkum asensɛne baabiara, nsuo kɛseɛ
a ahono bikabika ɛre-bufasoɔ, na nsuo no ayiri afa asase no so.
Oh, sɔhwɛ berɛ bi nie! Nanso Yoshua kaa sɛ, “Monsiesie mo ho,
morebɛhunu Onyankopɔn animuonyam no.” Na wɔtee wɔn ho na
wɔsiesiee wɔn ho, wɔresiesie wɔn ho berɛ a asɛ biribiara bɔ abira.
Nanso na ɛno yɛ Abraham Asefoɔ, a Onyankopɔn kaa ntam sɛ,
“Mede ɛpono no bɛma no.” ƆbaaYordan no ho, na ɛno yɛ ne pono,
na ɔfa dii so.
44 Anɔpa yi mu binom ɛsɛ sɛ me ba fam bɛduru saa pono a ɛdi
akyire no ano nso. Ɛsɛ sɛ wo ba Yordan no ho, nanso Abraham
Asefoɔ no bɛfa ɛpono no adi so. Ɛmfa ho ne deɛ ɛteɛ, ɔbɛfa
ɔtamfoɔ biara pono no adi so.

45 Na saa nnipa no nyinaa yɛ nnipa akɛseɛ. Wɔwuwuui wɔ
santene no mu. Nanso, awieɛ no, da koro bi wɔ Betlehem a ɛwɔ
Yudea, na wɔwoo Ɔdehyeɛ Aseni no. A, na wɔn a aka no nyinaa
yɛ sunsum kɛkɛ. Wɔwoo Ɔdehyeɛ Aseni no, ɛmfiri onipa mu.
Nanso wɔnam ɔbaabunu so na wɔwoo no, ɔwɔ tumi ɛwɔ Ne ntini
mu, wadi owuo ɛne asamando so nkonim. Onyankopɔn hyɛɛ bɔ.
Onipa hunu bi rentumi nyɛ. Nanso sɛ Onyankopɔn ma bɔhyɛ a,
Ɔyɛ Onyankopɔn korɔ no ara a na Ɔyɛ no simma kakra ansana
no, ɔne Abraham, Yahwe-yir’e, Awurade bɛma kwan a ɔde bɛfa
pono no. Ɛbɛyɛ dɛn na yɛbɛyɛ? Yoshua wuiɛ. Mose wuiɛ. Wɔn a
aka no wuwui. Nanso Nyankopɔn kaa sɛ, “Ɔbɛfa n’atamfoɔ pono
no adi so.” Ɛbɛyɛ dɛn na ɔbɛfa owuo adi so? Ɔwɔ kwan bi a ɔfa
so yɛ nnoɔma. “Ɔbɛfa n’atamfoɔ pono no adi so.”
46 Ɔdehyeɛ Aseni No wɔwoo no. Ɔsɔɔ no hwɛɛe wɔ kwan biara
so te sɛ yɛn. Sɛdeɛ ɛsɛ sɛ wɔsɔ wo hwɛ no, saa ara na na Ɔteɛ.
Ɔbonsam no faa No ntɛmso, berɛ a Ɔnyaa Honhom Kronkron
no, kɔɔ serɛ no so nna aduannan ɛne anadwo, sɛ wɔnsɔ no nhwɛ.
Na berɛ a Ɔfirii mu no…Na wɔ Ne wuo mu no, wɔde nnadowa
bobɔɔ ne nsam, ɛna wɔtee ntasuo guu N’anim. Ɔfaa yadeɛ biara
mu. Nanso berɛ a na Ɔwɔ asase so ha no, Ɔkyerɛɛ sɛ Ɔbɛtumi
adi yadeɛ so nkonim. Berɛ a na Petro yere maame yareɛ no, firi
mmubuiɛmu, Ɔsɔɔ ne nsa na huraeɛ no firii ne so. Berɛ a kwatani
no teaamwɔ ɔpono no ano no, “Me ho nte! Me ho nte! SɛWo bɛyɛ
a, Wobɛtumi ama me ho ayɛ me den.”
47 Ɔkaa sɛ, “Mɛyɛ. Wo ho ayɛ wo den.” Ɔdii so nkonim na ɔfaa
kwata pono no. Ɔfaa huraeɛ pono no.

Ɔmaa abɔdeɛ biara yɛɛ setie maaNo. Na ɔyɛ AbrahamAseni,
Ɔdehyeɛ Aseni no, Ɔbaako no a wɔde bɔhyɛ no maa no no;
ɔde maa No, Abraham ne Asefoɔ no nyinaa a ɛdii n’akyi no,
kɔsi Ɔdehyeɛ Aseni no so, ɛna Asefoɔ no nyinaa ɛdii N’akyi no.
Onyankopɔn bɔhyɛ yɛ nokorɛ. Ɔdii yadeɛ so nkonim.

Ɔdii sɔhwɛ so nkonim. Berɛ a ɔtamfoɔ no tee ntasuo guu
N’anim no, bɔɔ No sotorɔ, Ɔdanee ɛfa foforɔ no. Berɛ a wɔtutuu
abɔdwesɛ firii N’anim na wɔtee ntasuo guu Ne so no, Wɔanhyɛ
abufuo antua ka da. Ɔdii sɔhwɛ pono so nkonim na ɔfaae.
48 Ɛnneɛ woka sɛ, “M’abufuo remma me nyɛ.” Wo, Abraham
Aseni, aane, owura, Ɔdii so nkonim maa wo.
49 Berɛ a wɔhyɛɛ no abufuo no, Wannhyɛ abufuo antua ka. Berɛ
a wɔgoroo Ne ho no, Ɔfaa No asomdwoeɛ so. Berɛ a wɔfrɛɛ No
bonsam no, Ɔfaa No asomdwoeɛ so. Na ɔwɔ dwumadie baako, na
ɛno ne Agya no adwuma, ɛna Ɔkɔɔ so yɛɛ saa ara. Afei, awieɛ no,
wɔfaa No kɔɔ asennua so. Ɛsɛ sɛ na owuo hyia No. Wɔn a aka no
nyinaa dii po so nkonim, na wɔdii abɔdeɛ so nkonim, na wɔadi
gyata so nkonim, na wɔadi ogya so nkonim. Na wɔadi biribiara
so nkonim gyesɛ owuo. Nanso na Ɔbaako wɔ ha, na ɛrebɔ wɔ Ne
ntini mu, wɔ mu hɔ, tumi a ɛdi owuo so nkonim. Enti wɔfaa Ne
nsa ɛna wɔtrɛɛ Ne mu ɛna wɔbɔɔ mu dadowa bɔɔ asenua mu.

Wɔboroo No ɛna wɔyii Ne ho kɔsii sɛ Ne nnompe hwɛɛ n’anim.
Nanso berɛ a wɔyɛɛeɛ no, na wɔyɛɛ deɛ wɔbɛtumi ayɛ nyinaa no,
owuo bɔɔ No, ɔkaa sɛ, “Afei mɛfa Wo te sɛ deɛ na me yɛɛ Yoshua
no. MɛfaWo te sɛ deɛ me yɛɛ Daniel no. Na mɛyɛ yei nyinaa, ɛfiri
sɛ Mɛma Wo awu.”
50 Na Ɔwui kɔsii sɛ owia no ani wuu ne ho. Ɔwui kɔsii sɛ abɔdeɛ
ani wuuiɛ na wantumi anyɛ adwuma. Owia no kɔtɔɔ wɔ ɛda no
mfinimfini. Na nsoromma no rempue. Ɔwui kɔsii sɛ nnoɔma no
yɛɛ tumm ara sɛ worentumi nhunu wo nsa wɔ wanim, ɛwɔ ɛda
no mfinimfini. Me susu sɛ abɔdeɛ no kaa sɛ, “Mame ne No nwu.”
51 Onuabarima! Afei bonsam no de Ne kra a ɛsomboɔ no kɔɔ
asamando amena donkodonko no mu. Ɛhɔ na apono no bueeɛ,
nanso Ɔpue baae wɔ da a ɛtɔso mmiɛnsa no, ɔdii so nkonim.
Amen. “N’Asefoɔ bɛfa ɔtamfoɔ no pono no adi so.” Ɔdii owuo
so nkonim! Ɔdii amanehunukrom so nkonim. Wɔ saa Easter
anɔpa no, Ɔdii damena no so nkonim. Afei yɛgyina hɔ, boro so sɛ
nkonimdifoɔ, ɛnam Ɔno a Ɔdɔɔ yɛn no so.
52 Wɔ Pentekoste Da no Ɔsomaa Honhom Kronkron no, sɛ
ɔntoaso, ɔnam Amanamanmufoɔ no so, sɛ ɔnyi bɔhyɛ Asefoɔ no
mpue. Sɛ ɔbɛma Amanamanmufoɔ no, totwene-foɔ no, na wama
wɔn Honhom Kronkron mu asubɔ no, na ɔde wɔn aba Bɔhyɛ
no mu. Afei yɛwɔ ho kwan sɛ yɛdi yadeɛ nyinaa so nkonim.
Ɛnsɛ sɛ yɛdi so nkonim; wɔadi so nkonim dada. Ɛsɛ sɛ yɛgye
bɔhyɛ no to mu na yɛkɔ fa. Wɔadi so nkonim dada. Wadi owuo
so nkonim. Wadi amanehunukrom so nkonim. Wadi yadeɛ so
nkonim. Wadi sɔhwɛ so nkonim. Wadi ahonhommɔne nyinaa
so nkonim. Wadi amanehunukrom so nkonim. Wadi owuo so
nkonim. Wadi damena no so nkonim. Yɛgyina ɔpono no mu,
yɛrefa, yɛrento tuo. Watua ka dada.
53 Ne tamfoɔ no, ɔbɛfa ne tamfoɔ no pono adi so. Dodoɔ sɛn?
Ɔpepem ahodoɔ mpem mpem; ɔbɛfa n’atamfoɔ pono no adi so,
ɔtamfoɔ biara. Ɔsɔre firii owuo mu. Ɛyɛ yɛn dea ɛfiri sɛ Ɔde maa
yɛn. Ne nyinaa yɛ akyɛdeɛ kwa, ɛka ne nyinaa ho, ɛne biribiara a
Wayɛ, na ɔdii pono biara so nkonim. Ɔdii yadeɛ so nkonim, ɔfaa
pono no. Deɛ ɛsɛ sɛ yɛyɛ ara ne sɛ yɛnante kɔ pono no ano, ka sɛ,
“Wɔ Yesu Kristo Din mu, Nkonimdifoɔ no!” Amen.
54 Sɛ berɛ duru awo rewu a, na owuo kaa sɛ, “Hwɛme namema
no mfa ne som no nsane n’akyi.”
55 “Wɔ Yesu Kristo a ɔfiri Nasaret no Din mu, pini wakyi,
Yordan!” Abraham Asefoɔ no fa ɛpono no.
56 Adɛn, Paulo kaa sɛ, berɛ a na wɔrebɛtwa ne tiri no, Abraham
Aseni no, ɔkaa sɛ, “Owuo, wo nwowɔeɛ wɔ hen? Damena,
wo nkonimdie wɔ hen? Aseda nka Onyankopɔn a Ɔma yɛn
nkonimdie wɔ Yesu Kristo mu.”
57 Ɔbɛfa ne tamfoɔ pono no adi so, ɔbɛfa. Afei, wanhwe no pono
no ano. Ɔbɛdi so nkonim na wafa. Ɔbɛfa adi so. Ɛno wɔ ɔno ara
ne tumi mu.

58 Wɔ Onyankopɔn teasefoɔ no Asafo mu, anɔpa yi, tumi no a
ɛsa yadeɛ nyinaa no wɔ mu. Wɔ Onyankopɔn teasefoɔ no Asafo
no mu no tumi a ɛdi sɔhwɛ nyinaa so no wɔ mu. Wɔ Onyankopɔn
teasefoɔ no Asafo no mu no, anɔpa yi, tumi a wɔde kyekyere
bɔne na wɔto no twene no wɔ mu, na ɔnya Honhom Kronkron
mu asubɔ no, wɔ Yesu Kristo Asafo no mu.

“Biribiara a mopɛ no, mommisa wɔ Me Din mu, na wɔde
bɛma mo. Aka kakra, na ewiase no (ɛnyɛ-Asefoɔ no, asefoɔ no
a wɔnsakyeraeɛ no) wɔnhu Me bio. Na mo deɛ mo bɛhu Me, ɛfiri
sɛ Mɛka mo ho, mpo mo mu, akɔsi wiase awieɛ.” Ɛdeɛn? Adehyeɛ
Asefoɔ no. “Nnwuma a Me yɛ no, mo nso mobɛyɛ. Mɛdi Me ho
adanseɛ sɛ meka mo ho, ɛfiri sɛ saa nsɛnkyerɛnneɛ yi bɛdi wɔn a
wɔbɛgye adie no akyi.”

Ɔbɛfa ne tamfoɔ no asefoɔ no adi so. Ɔbɛfa adi so. N’Asefoɔ
bɛfa ne tamfoɔ pono no adi so, ɛmfa ho ne deɛ pono no teɛ. Sɛ ɛyɛ
yadeɛ, nsɔhwɛ ahodoɔ, bɔne, pono biara a ɛteɛ, wadi so nkonim.
Na Abraham Asefoɔ no adi so.
59 Mo ani nye, anɔpa yi, sɛ mo nim sɛ mogyina seesei sene
nkonimdifoɔ? Mo sene nkonimdifoɔ! Oh, biribiara nni hɔ a
yɛbɛkowɔ ho. Ɔko no aba awieɛ.Wahyɛn abɛn no.Wama frankaa
no so. Na bɔne a aboa ano biara mfinimfini no, yadeɛ biara a ɛwɔ
yadeɛ dan biara mu no, ɛyɛ ɔbotan no so asenua dada no, wɔnam
YesuKristoMogya no so de asi fam,Nkonimdifoɔ no. Adeɛ baako
pɛ a yɛyɛ ne sɛ wobɛgye adi, ahwɛ na watena ase.

“Mɛka mo ho. Mɛkyerɛ mo. Nnipa ba mu nna a ɛdi akyire
no mu, na wɔka sɛ, ‘Oh, ɛyɛ, na ɛno yɛ.’ Nanso mɛka mo ho.
Na nnoɔma korɔ no ara a me yɛɛeɛ no, wɔ asase so ha no,
Mɛwɔmomu,mereyɛ adekorɔ no ara bi. Afei wɔbɛhunu.Wɔbɛhu
Me. Ɔno…Me nkurɔfoɔ no bɛhu Me. Abraham Asefoɔ no bɛhu
Me. Wɔbɛhunu Me. Wɔbɛhyɛ Me nso. Afoforɔ no bɛfrɛ Me,
‘Beelsebub,’ te sɛ deɛ wayɛ no. Nanso mo deɛ mobɛhu Me, ɛfiri
sɛ Mɛka mo ho. Mo deɛ mobɛhu Me, mode mo ani bɛhu. Mo bɛhu
Me, ɛfiri sɛ Mɛka mo ho, mpo akɔsi wiase awieɛ, nnoɔma korɔ no
ara a me yɛ no. Deɛ ɔgye Me die no, nnwuma aMe yɛ no na ɔbɛyɛ
nso, adwuma korɔ no ara.”
60 Na ɛnnɛ, Onyankopɔn teasefoɔ Asafo no wɔ akwanya sɛ
ɔregyina na ɔrehwɛ nkonimdini no, Yesu Kristo a wasɔre afiri
owuo mu, Onyankopɔn teasefoɔ no Ba no, ɔgyina ha seesei, ɔte
N’Asafo mu, ɔreyɛ ade korɔ no ara a Ɔyɛeɛ kane no. Afei yɛfa
ɔtamfoɔ biara pono no di so.
61 Sɛ wowɔ ɔtamfoɔ bi anɔpa yi a, afei, me nuabarima, deɛ ɛwɔ
hɔ baako pɛ, sɛ woyɛ Abraham Aseni a, wate yei akyire yi no,
bonsam dodoɔ biara nni amanehunukrom a wɔbɛtumi akora saa
pono no wɔ w’anim. Ɛbɛbue. Me mfa ho ne deɛ ɛteɛ. Wo deɛ kɔ
soro hɔ, sɛ bɔhyɛ Aseni, ka sɛ, “Me gye yei yɛ me dea. Yei yɛ me
dea, ɛfiri sɛ Onyankopɔn kaa ntam sɛ Ɔbɛnyane Yesu, na, ɛnam
Yesu so, medi so nkonim. Me baa wɔ saa Nkonimdifoɔ no Din

mu, Yesu Kristo. Kɔ akyire. Meretwam.” Amen. “Ɔbɛfa ɔtamfoɔ
no pono no adi so.” Afei sɔre gyina hɔ, ma wabatiri nkɔ akyire
na wo kyɛm retegya, a Awurade Yesu Mogya no ayɛ ho nyinaa.
Ɔtamfoɔ no bɛhu no.
62 Sɛ wowɔ ahiadeɛ a, kasa kyerɛ No seesei berɛ a yɛrebɔ
mpaeɛ, mo a mowɔ ha, anɔpa yi, berɛ a moasi mo tiri ase yi.
Na sɛ wo wɔ ahiadeɛ a, mobɛma mo nsa so akyerɛ Yesu? Na ka
no w’akoma mu, wɔ w’akoma mu, na ka sɛ, “Awurade, Wo nim
mahiadeɛ. Afei, mate, anɔpa yi, na ɛno ne Twerɛ Kronkron no,
‘Ɔbɛfa ɔtamfoɔ no pono no adi so.’ Mereba mabɛfa pono no adi
so. Ebia me wɔ abufuo. Ebia me hia Honhom Kronkron no. Bɔne
akyekyere me ato fam. Mewɔ ahiadeɛ. Nanso mereba ɛpono no
ano seesei. Merebɛfa, anɔpa yi, me pono no. Enti, ma me kwan,
merebɛfa mu.”
63 NhyiraAwurade,Wahunu saa nsa yi nyinaa.NaWonim sɛ yei
yɛ W’Asɛm, Awurade. Maka No nko ara, ɛna mede firi Twerɛsɛm
no mu baaeɛ. Wɔn a wɔwɔ Twerɛ Kronkron no mu, sɛnea wɔdii
ahennie ahodoɔ so nkonim na wɔdii asɛntenenee, na wɔdumm
ogya no, ogya tumi no, na wɔdwanee nkrantɛ ano, na wɔkaa
gyata ano too mu, na, oh, afei nso, mmaa nsa kaa wɔn awufoɔ
a wɔasɔreɛ, ɛne nnoɔma bebree, ɛfiri sɛ Wo hyɛɛ ho bɔ. Ɛyɛ Wo
bɔhyɛ, “N’Asenfoɔ.” “W’Asefoɔ, Abraham, bɛfa ɔtamfoɔ no pono
no adi so.” Na Wodi Wo bɔhyɛ so.
64 Afei famawɔn, Awurade, wɔn akoma so adeɛ. Mawɔmfiri ha
nkɔ sɛ nnipa sononko. Ma wɔn nkɔ, berɛ a wɔnim sɛ wɔyɛ—wɔyɛ
nkonimdifoɔ, ɛfiri sɛ Ɔdehyeɛ Aseni no dii so nkonim maa wɔn.
ƆheneDehyeɛNo, berɛ a Ɔbaeɛ no, ɔbaabunu awoɔ, Ɔdii ɔtamfoɔ
biara so nkonim, mpo kɔsii owuo mu. Enti owuo no ara rentumi
nhunahuna Abraham Asefoɔ no. Yɛwɔ bɔhyɛ no sɛ yɛbɛdi asase
no so, na yɛbɛsane yakyi bio wɔ animuonyam a ɛboro soɔ mu, wɔ
animuonyam nipaduamu, akyire yi a wɔde ɔtamfoɔ a ɔtwa toɔ no
bɛhyɛ ne nan ase, ɛyɛ Onyankopɔn ba koro a ɔdi akyire a ɔbɛba
Ahennie no mu no.
65 Sɛ yeinom wɔ hɔ a wɔn nsa wɔ soro a, Awurade, a wɔyɛ
adebɔneyɛfoɔ, gye wɔn nkwa. Wɔn a wɔresane wɔn akyi, ma
wɔn nhunu sɛ ɛnsɛ sɛ wɔkɔso ara yɛ akyirisanfoɔ. Ɔbɛtumi afa
akyirisan pono no na wadi so. Ebia saa baako no a ɔwɔ abufuo,
a—a ɛnyɛ papa, tɛkyerɛma fi, anaasɛ akɔnɔbɔne akoma, anaasɛ
oniberefoɔ, ɛwɔ sikamu, anaasɛ—anaasɛ ade fi bi, mawɔn nhunu
sɛ wɔbɛtumi afa saa pono no adi so. Ebia ɛyɛ yadeɛ, Awurade,
amaneɛ ahodoɔ. Wɔbɛtumi afa saa pono no adi so, “Ɛfiri sɛ
wɔpiraa No maa yɛn mmarato, yɛn amumuyɛ nti na wɔdwerɛɛ
no. Na yɛn asomdwoeɛ ho asotwe daa Ne so, na Ne mmaa
ntampeɛ na wɔde asa yɛn yadeɛ.” Yɛyɛ nkonimdifoɔ, anɔpa yi.
Yɛ ma yɛn, Awurade.

Na ne nyinaa akyi no, saa adwuma kɛseɛ no Ɔno na ɔyɛɛeɛ,
nso Ɔka yɛn ho. Nso, Ɔhyɛɛ bɔ sɛ Ɔbɛyɛ. “Aka kakraa bi na

ewiase nhu Me bio, nanso mobɛhu Me; ɛfiri sɛ mɛka mo ho, mpo
mɛtena mo mu, akɔsi berɛ no awieɛ.” Me bɔ mpaeɛ, Agya, sɛ Wo
bɛma Wo ho ada adi akyerɛ obiara, anɔpa yi. Ɛfiri sɛ yɛbisa no
wɔ Yesu Din mu. Amen.
66 Mogye ɛno di sɛ ɛyɛ Nokorɛ? Nokorɛmu gyedi sɛ ɛyɛ Nokorɛ
no, akyinnyeɛ baako nni w’akomamu. Afei monkae yei. Honhom
Kronkron dwumadie no yɛ sima ara sɛ ɛma animdefoɔ adwene
mu yɛ wɔn basaa. Nnoɔma sima paa a ma anya…Mahunu
Honhom Kronkron no sɛ ɔreyɛ yei. Mɛka nnoɔma a, adɛn, me
nnwene ho sɛ saa kwan no so na ɛbɛyɛ. Sɛ ɛsɛ sɛ mede me ara
m’adwene yɛ adwuma a, mɛka sɛ, “Ɛyɛ, ɛno rentumi nyɛ papa.”
Nanso ɛyɛ papa berɛ biara. Ɔyɛ nnoɔma bi sima ara sɛ. Na Ɔyɛ
nnoɔma a ɔde yi ne ho kyerɛ Ne nkurɔfoɔ. Onyankopɔn ka Ne
nkurɔfoɔ ho. Ɔwɔ Ne nkurɔfoɔ ntam. Ɔdɔ wɔn. Na Ɔpɛ sɛ ɔyɛ ma
wɔn, na ɔboa wɔn; na ɔma wɔn hunu, ɛnyɛ deɛ Ɔbɛyɛ, mmom deɛ
Wayɛ.Wayɛ dada. Ɛyɛ wo dea. Ɛyɛ wo dea. Ɛyɛ akyɛdeɛ kwa firi
Onyankopɔn yɛn Agya no hɔ, de ma N’Asafo.
67 Afei sɛnea animdefoɔ adwene bɛkyinkyim ara sɛɛ, te sɛ
Daniel nna no mu, na ɛwɔ Hebri mmɔfra no nna no mu no, ɛne—
ɛne dodoɔ a yɛaka ho asɛm anɔpa yi no. Hwɛ, ewiase nimdeɛ
kɛseɛ a ɛwɔ saa da no mu no na ɛyɛ den sɛ wɔbɛdi so nkonim
sɛdeɛ ɛteɛ seesei. Ayɛ ɔtamfoɔ no berɛ biara, de ma wɔn kwan a
wɔhunu so, ɛna wɔn abɛɛfo abɔdeɛ mu nyansapɛ ɛna nnoɔma, na
ɛyɛ hwanyann ɛna nnoɔma, de ma adwene no, sɛdeɛ yɛn deɛ teɛ
ɛnnɛ yi. Hwɛ, na ɛyɛ adekorɔ no ara. Nanso na wɔn wɔ hɔ a, berɛ
biara, deɛ wɔbɛ tena hɔ na waka sɛ, “Onyankopɔn yɛ nokorɛ.
Onyankopɔn Asɛm yɛ nokorɛ.”
68 Na, wo, ɛnsɛ sɛ wo di so nkonim, ɛfiri sɛ Ɔno na ɔdii so
nkonim. Deɛ ɛsɛ sɛ woyɛ ara ne sɛ wo deɛ kɔ na kɔfa, gyina
pono no ano, ka sɛ, “Ɛyɛ me dea. Yei yɛ me dea. Onyankopɔn
na ɔde maa me, me nkwagyeɛ. Sɛ mepɛ Honhom Kronkron no a,
Onyankopɔn na ɔde maa Me. Bɔhyɛ no kɔ ma me, yɛn mma, wɔn
a wɔwɔ akyirikyiri nyinaa, dodoɔ a Awurade bɛfrɛ wɔn nyinaa.”
Ɛno nti na me gyina hɔ. Ɛyɛ…
69 Me somadwuma no, ɛfa nhunumuu ɛne deɛ ɛkeka ho no,
ɛrenkyɛ koraa ɛbɛba awieɛ seesei ara. Oh, ɛbɛwɔ hɔ berɛ biara.
Nanso ɛrenkyɛre yei bɛba awieɛ, ɛfiri sɛ ɛrekɔyɛ biribi kɛseɛ.
Wohu? Ɛrekɔ soro; ɛfiri woresɔ nsa mu, akɔ nhunumuu, na seesei
ɔpɛ sɛ ɔyɛ biribi foforɔ. Wohu? Wahu no. Hwɛ na hunu sɛ ɛyɛ
nokorɛ. Wahu? Me nim sɛ ɛyɛ Nokorɛ no. Na ɛbɛkɔ so kɛseɛ, a
ɛwɔ soro paa, ɛyɛ papa. Nokorɛ. Adɛn, Ɔhyɛɛ ho bɔ. Na deɛ Ɔhyɛ
ho bɔ no, Ɔyɛ. Ɔrentumi nni hwammɔ wɔ Ne bɔhyɛ ho. Na ɛyɛ
deɛn? N’Animpa a ɔne yɛn wɔhɔ-daa, ama no ayɛ, ama wo ahunu
sɛ Wafa pono no ama wo.
70 Ɔno ne Ɔdehyeɛ Aseni no. Obiara ntumi mfa saa apono no
gyesɛ Ɔno. Wɔn a na wɔwɔ akyire hɔ no nyinaa yɛ Ne mmaeɛ
no sunsum. Nanso berɛ a Ɔbaaeɛ no, ɛwiee ɔko no nyinaa. Ɔko

no baa awieɛ wɔ Getsemane ɛne Kalvari. Na seesei yɛgyina hɔ,
sɛ nkonimdifoɔ. Ɔko biara nni hɔ a yɛbɛyɛ. Yɛn…Ɔko no aba
awieɛ. Abɛyɛ yn dea, ɛho tumi krataa no. Bɔhyɛ a Onyankopɔn
atwerɛ, yɛn Agya, Deɛ ɔmaa Ne nsa soɔ no, ɔkaa sɛ, “Mɛka Me
ho ntam sɛ n’Asefoɔ bɛfa ɔtamfoɔ no pono no adi so.” Ɛno na ɛwɔ
hɔ no. Ayɛ hɔ dada. “Yɛn mmarato nti na wɔpiraa no. Ne mmaa
ntampeɛ na wɔde asa yɛn yadeɛ.” Ayɛ hɔ dada. Ɛyɛ adwuma a
wawie. Yafa adi so. “Na nnwuma a meyɛ no, na mo nso.” Ɔhene
no ka yɛn ho, anɔpa yi. Ne nhyira kɛseɛ no, Honhom Kronkron
no, ɔnenam yɛn so. Sɛ worenya saa animuonyam atenka no, sɛ wo
nim sɛ ɛne no yɛ pɛpɛɛpɛ…ɛne Onyankopɔn Asɛm no. Ɛma yɛn
awerɛkyekyerɛ nwanwasoɔ bi, sɛ yɛbɛhunu sɛ—sɛ Onyankopɔn
ne yɛn Agya.
71 Afei, me gyedi, ɔmaa—ɔmaa mpaebɔ nkrataa anɔpa yi anaa?
Me ka kyerɛɛ no sɛ, ɛyɛ, sɛ anka ɛbinom nka ho gyesɛ asɔrefie
nnipa yi a, ɛyɛ, wɔmma mpaebɔ nkrataa biara. Nanso sɛ na
wɔwɔ hɔ—wɔwɔ hɔ sɛ du, nnipa dunnum, anaa biribi, ahɔhoɔ
a wɔwɔ apono yi mu no, adɛn, sɛ yɛbɛma mpaebɔ nkrataa no,
sɛdeɛ yɛbɛtumi de wɔn aba na yabɔ mpaeɛ ama wɔn. Dodoɔ
sɛn na wɔyɛ yɛn ahɔhoɔ anɔpa yi? Momma mo nsa so. Oh, me!
Nokorɛ. Wɔyɛ dunnum anaasɛ aduonu na wɔwɔ hɔ. Ne nyinaa
yɛ. Yɛbɛbobɔ saa mpaebɔ krataa yi na yɛde wɔn aba apa no so.
Hwɛ, deɛ nti me ka faa “asɔrefie” nnipa ho no, wɔwɔ ha.
72 Saa nhunumuu yi, monkae, mereka yei, ɛnkyɛre nhunumuu
no bɛba awieɛ, biribi kɛseɛ paa bɛba na ɛyɛ papa paa, a ɛwɔ
kwan so. Na wɔwɔ hɔ, a me nim, mehunuu wo sɛ worehwɛ
anuanom mmienu seesei, a na wɔgyina me nkyɛn ɛnnora, berɛ
a saa ɛsiiɛ no, hwɛ, na da ansaana, berɛ a ɛsiiɛ no. Na ɛno yɛ
mprɛnsa wɔ santene no mu, seesei, asi, ɛresi so dua sɛ abɛne pɛɛ
seesei ara, hwɛ, ɛrebɛsi ara ne sa.
73 Afei, Awurade, Wo ne Onyankopɔn, ɛna yɛyɛ Wo nkoa.
Yɛda W’ase de ma W’Asɛm, de ma Honhom Kronkron no, Deɛ
wahyira yɛn akoma. Na afei y’ani agye. Yɛte ha, yɛnim sɛ yɛyɛ
nkonimdifoɔ. Yafa ɔtamfoɔ no apono no adi ne nyinaa so. Wɔde
ama yɛn, ɛna yɛwɔ safoa a ɛtumi bue apono biara wɔ yɛn nsam.
Yesu Kristo Din no bɛbue-…bue ɔtamfoɔ no pono biara. Fa
safoa yi, safoa a ɛyɛ Yesu Din no, na bu-…bue ɔtamfoɔ no pono
biara a akyekyere wo afiri bɔhyɛ biara ho.

Na, Onyankopɔn, anɔpa yi yɛbawɔ YesuDinmu, de saa safoa
yi, bue apono no ma ayarefoɔ ɛne wɔn a wɔwɔ amaneɛ. Ɛfiri
sɛ wɔatwerɛ no wɔ—wɔ N’Asɛm mu, “Wɔ Me Din mu wɔbɛtu
ahonhommɔne. Wɔbɛka kasa foforɔ. Na sɛ wɔbɛfa awɔwɔ a,
anaasɛ wɔbɛnom awuduro biara a, ɛnsɛ sɛ ɛyɛ wɔn hwee. Wɔde
wɔn nsa bɛto ayarefoɔ so na wɔn ho bɛyɛ wɔn den.” Yɛnim sɛ
saa nnoɔma no yɛ nokorɛ. Na yɛ ma yɛn, anɔpa yi, Awurade, sɛ
wɔbɛyɛ a, nnipa no bɛtumi ahunu saa, ɛnam Asɛm no a ɛreda
adie so bɛyɛɛ honam na ɔbɛtenaa yɛn mu, sɛ, “Yɛn mmarato nti
na wɔpiraa no; Ne mmaa ntampeɛ na wɔde asa yɛn yadeɛ.” Na



16 ASƐM A WAKA NO

mawɔnye no ntomu nawɔnya ayaresa, anɔpa yi, mfiri wɔn yadeɛ
ɛne nyarewa nyinaa mu ɛne ɔhaw. Yɛbisa no wɔ Yesu Din mu.
Amen.
74 Wobɛ to, Gyedi Ara, komm ɛna brɛoo, sɛ wobɛyɛ a.

Na ɛdeɛn? Mo firii aseɛ firii baako? Nɔma baako, mpaebɔ
krataa. Baako, mmienu, mmiɛnsa, nnan, nnum, nsia, nson,
nwɔtwe, nkron, du, anaasɛ deɛ ɛwɔ hɔ biara. Ne nyinaa yɛ. Mo
bɛyɛ komm, sɛ mo bɛtumi asɔre a, aba ɛfa ha.

[Onuabarima bi ka sɛ, “Dodoɔ sɛn na mo frɛɛeɛ no?”—Ɔs.]
Huh? [Obi ka sɛ, “Ɛne no. Ɛne no.”] Ɛfa…

Momma yɛnhwɛ, nɔma baako, nɔma mmienu. Hwan na ɔwɔ
mpaebɔ krataa nɔma baako? [Onuabarima bi ka sɛ, “Me wɔ
ɛno.”—Ɔs.] Aane. Nɔma mmienu. Ne nyinaa yɛ, owura. Nɔma
mmiɛnsa, nɔma nnan, nɔma nnum, nɔma nsia, nɔma nson, nɔma
nwɔtwe, nɔma nkron, nɔma du.
75 Berɛ a wɔreyɛ wɔn akwan na wɔrehwɛ wɔn gyinaberɛ na
wagyina hɔ no, Mepɛ sɛ me bisa mo a mo aka no asɛm bi.
Dodoɔ sɛn, na ɛwɔ asɔrefie ha, a wɔyareɛ? Asɔrefie nkurɔfoɔ
no, momma mo nsa so. Ɛbɛyɛ nnum…nnan, nnum, nsia, nson,
nwɔtwe. Nwɔtwe anaasɛ nsa nkron. Obi wɔ asɔrefie ha, a ɔnni
asɔrefie ha, wɔyɛ ahɔhoɔ ma yɛn, ɛwɔ mu sɛ wobɛtumi aba ɔsom
no akyi ɛnawoannyampaebɔ krataa?Wo bɛmawo nsa so? Obiara
a wo hia Nyankopɔn no, ɛno nyɛ…ɛno—ɛno womma asɔrefie yi
mu. Obiara a ɔwɔ ha a onni saa hyiadan yi mu, na—na nso wo
yare na wo nni mpaebɔ krataa, wopɛ sɛ yɛkae wo wɔ mpaebɔ
mu? Wo bɛma wo nsa so, onipa biara? Ne nyinaa yɛ. Ɛno yɛ. Ne
nyinaa yɛ.
76 Afei merebɛbisa sɛ mo bɛnya ɔbuo sɛdeɛ mo bɛtumi a, ama
a—ama a simma kakra, na afei yɛbɛfiri aseɛ ɛhɔ ara na yɛmfiri
aseɛ. Afei momma yɛnhwɛ. Kwan dodoɔ sɛn na mowɔ wɔ hɔ,
Billy? Ne nyinaa yɛ. Ɛno nyaa nɔma duwɔ soro hɔ? Me frɛɛ baako
kɔsii du.

Dubaako, dummienu, dummiɛnsa, dunnan, dunnum,
momma wɔn ngyina hɔ seesei. Sɛ wɔyɛ nɔma du a, dubaako,
dummienu, dummiɛnsa, dunnan, dunnum, momma wɔn ngyina
hɔ. Ne nyinaa yɛ. Baako, mmienu, mmiɛnsa, nnan, nnum, nsia,
nson, nwɔtwe, nkron, du, dubaako, dummienu. Me nni bɛyɛ
mmienu bio, ɛfiri ɔbaako kɔsi dunnum. (…?…nson, nwɔtwe,
nkron, du, dubaako.) Dunnum, dunsia, dunson, dunwɔtwe,
dunkron, aduonu.
77 Oh, montwɛn simma. Me—me ka kyerɛɛ no sɛ ɔma mpaebɔ
nkrataa mma nnipa a wɔnni asɔrefie ha. Ɛno yɛ nokorɛ. Wahu?
Ɛfiri sɛ, ɛbɛyɛ, hwɛ, nhunumuu. Nnipa ka sɛ, “Saa nkurɔfoɔ yi
ba asɔrefie ha.”Wahu?Me—meka kyerɛmo. Dodoɔ sɛn namo aba
ha…mommmaa ha da? Momma yɛnhwɛ mo nsa, obiara a waba
me nhyiamu baako ase pɛn. Ne nyinaa yɛ. Ne nyinaa yɛ.

Afei, ne nyinaa yɛ, berɛ kakra seesei, Onuabarima Teddy.
78 Afei mɛtumi aka yei, sɛ, mo nyinaa mo ate nhyiamu ahodoɔ
no, sɛnea ɛkɔ, ɛwɔ mu sɛ, mo wɔ, nnipa nyinaa a waba nhyiamu
no ase? Wahu? Berɛ a na yɛn Awurade Yesu wɔ asase so ha
no, Wannye anto mu sɛ ɔyɛ ɔyaresafoɔ. Na ɔyɛ Abraham Aseni,
nokorɛni, na Ɔwɔ bɔhyɛ no ka ne ho. Ɔkaa sɛ Wanyɛ biribiara
kɔsii sɛ Agya no yi kyerɛɛ No. Ɛyɛ nokorɛ saa? Na Ɔkaa sɛ,
“Merentumi nyɛ biribiara gyesɛ Agya no yi kyerɛMe deɛmenyɛ.”
Na Ɔhunuuɛ ɔnam…Ɛnyɛ “kɔsi sɛ Agya no ka kyerɛ Me.” “Kɔsi
sɛ Agya no yi kyerɛMe.” Ɔhoteni Yohane 5:19, “Deɛ me hunu sɛ
Agya no yɛ no, saa ara na Ɔba no nso yɛ.”
79 Afei berɛ a Ɔno—Ɔbaaeɛ no, yɛhunu sɛ, wɔ Ne som adwuma
mfitiaseɛ no, sɛ akyire yi a na Ɔrefa ɔno—ɔno Dawid akonwa
no…[Ahoma no so yɛ hunu—Ɔs.] Merekasa Honhom mu no,
ɔno…

Berɛ a HonhomKronkron no baa Ne so wɔ asubɔ mu no, ɛfiri
Yohane, na Ɔbɛyɛɛ Mesaia a wasra no ngo no. Afei, monkae,
Na ɔyɛ Onyankopɔn Ba berɛ a wɔwoo No. Na ɔyɛ Nyankopɔn
ɔbaabunu-awoɔ Ba. Mmom berɛ a Ɔbɛyɛɛ Mesaia no, yɛ berɛ a
Honhom Kronkron no baa Ne soɔ, ɛfiri sɛ Mesaia no kyerɛ sɛ
“deɛ wasra no ngo.” Wohu? Na Ɔno ne Ɔbaako a wasra no ngo
no berɛ a Honhom Kronkron no baa Ne soɔ no. Mo tee sɛ mereka
asɛm no fa Adwammaa No Ɛne Aburuburo ho. Afei yɛhunuu sɛ,
berɛ a Ɔno…Nemmuadadie nna aduannan no akyi no, Ɔpueeɛ.
80 Na sɛn na Ne som adwuma no firii aseɛ, na sɛn na ɛwieɛ?
Yɛhunu sɛ, wɔ Ne som adwuma mu no na ɔbarima bi wɔ hɔ a
ne din de Andrea, ɔno na ɔkɔ hunuu ne nuabarima no, Simon,
ɔpofoni, ɛna ɔde no baa Yesu nkyɛn. Na Yesu ka kyerɛɛ no sɛ,
ɔkaa sɛ, “Wo din de Simon. Wo papa din de Yona. Ɛfiri ɛnnɛ
rekorɔ wɔbɛfrɛ wo Petro, a ɛkyerɛ ‘ɔboɔ ketewa.’” Mo kae saa?
Na saa nnipa yi ho dwirii no wɔ deɛ Yesu ka kyerɛɛ no no ho!

Seesei, na ɛsɛ sɛ Mɛsaia no yɛ saa? Dodoɔ sɛn na monim
saa, monka sɛ, “Amen.” Na ɛsɛ sɛ ɔyɛ Onyankopɔn-Diyifoɔ no.
Aane, owura. Mose kaa sɛ, “Awurade mo Nyankopɔn No bɛma
Odiyifoɔ a ɔte sɛ me so. Ɛbɛba sɛ wɔn a wɔrentie saa Odiyifoɔ yi
no wɔbɛtwa no atwene afiri ɔman no mu.”
81 Afei, afei berɛ a yɛhunuu sɛ, akyire yi no, Ne…“Ɔbaa Ɔno
ara Ne deɛ mu.” Hwan ne yeinom? Yudafoɔ no, ɛnam abɔdeɛ mu.
“Na enti Ɔno Ara Ne deɛ no No annye no,” enti na Ɔwɔ afei…
Seesei ɛsɛ sɛ ɛkɔ Amanamanmufoɔ no nkyɛn, hwɛ, ɛfiri sɛ Ɔno
Ara Ne deɛ no annye No. “Nanso dodoɔ a wɔgyee No no, Ɔmaa
wɔn tumi sɛ wɔmmɛyɛ Nyankopɔn mma.” Enti seesei Wadane kɔ
Amanamanmufoɔ no nkyɛn, na wayɛ, mfirinhyia mpem mmienu
ni. Nanso seesei hyɛ nnoɔma a Ɔyɛeɛ no nso.
82 Afei Filipo, akyire yi a ɔhunuu yei sɛ ayɛ hɔ no, ɔkɔɔe na
ɔhunuu Natanael, na ɔka kyerɛɛ Natanael a na Wanya ahu no
ɛne deɛ Wayɛ. Na ɛno maa ne ho dwirii no. Na ɛyɛ den sɛ ɔgyedi.

Mmom berɛ a ɔduruu Awurade Yesu Animpa mu no, berɛ a
ɔhunuu baabi a na Ɔwɔ no, ɔbaa N’Animpa mu no, Yesu kaa sɛ,
“Hwɛ Israelni a nnaadaa nni ne mu.”
83 Afei, sɛ anka wo gyina hɔ a, wo susu sɛ anka wobɛyɛ honhom
mu ni dodoodo sɛ wobɛte deɛ na Ɔyɛ ase? Wo susu sɛ anka
wobɛyɛ? Afei monhwɛ. Wahu? Saa Ɔbarima no, a ɔyɛ Ɔhɔhoɔ
no, a ɔp-…ɛhɔ, Ɔbɛtumi ayɛ ɔpofoni. Na ɔyɛ duadwumfoɔ, deɛ
na Ɔyɛ. Ɔbarima duadwumfoɔ bi na ɔgyina hɔ, Ɔbarima a n’ani
afi. Ɛna ɔbarima yi baaeɛ. Ɔhwɛɛ no, te sɛ saa mmarima a wɔwɔ
ha yi mu baako, ɔkaa sɛ, “Hwɛ Israelni a nnaadaa nni ne mu.”
Ɛyɛ, ɛyɛɛ dɛn na Ɔhunuu sɛ ɔyɛ Israelni? Ɛnyɛ kwan a na wahyɛ
ataadeɛ no, ɛfiri sɛ na wɔn nyinaa asiesie wɔn ho pɛ. “Nnaadaa
nni ne mu.” Ɛyɛɛ dɛn na Ɔhunuu sɛ na ɔyɛ ɔbarima a—a nnaadaa
nni ne mu?
84 Enti asɛm no yɛɛ saa ɔbarima yi ahodwiri paa. Ɔyɛ
gyedini paa, ɔkaa sɛ, “Rabbi,” anaasɛ onuabarima, ɔsɛnkafoɔ,
kyerɛkyerɛfoɔ, “berɛ bɛn na Wo hunuu me?” Hwɛ, na ɔrebisa No
asɛm.
85 Ɔkaa sɛ, “Filipo nnya mfrɛɛ woɔ, a na wowɔ dua no aseɛ no,
na mehunuu woɔ.”

Ɔkaa sɛ, “Wo ne Onyankopɔn Ba no. Wo ne Israel Hene no.”
86 Yesu kaa sɛ, “Ɛsiane sɛ mekaa yei kyerɛɛ mo no, afei mogye
Me di? Afei mo bɛhunu nnoɔma akɛseɛ a ɛsene yei.”
87 Na ɛno nti na me gyedi sɛ Onyankopɔn teasefoɔ no Asafo no
bɛhunu biribi kɛseɛ kyɛne yei. Ɔrebɛwuramu seesei ara, ɛrenkyɛ,
hwɛ ɛfiri sɛ wɔagye adi. Wɔn a wɔapo no, ɛsiane asɔrefekuo
akwansideɛ no nti no, me nnye nni sɛ ebia wɔbɛgye biribiara
adi. Wohu? Nnoɔma…Wobɛnante wɔ Hann mu anaasɛ wobɛyɛ
onifirani. Hann fira ani, anaasɛ ɛkyerɛ kwan no.
88 Nnomaa nketewa, me hunuui, wɔ Faahodie Honi no ho. Nya
ahotosoɔ sɛ wobɛhunu saa, Onuabarima Thoms, sɛ wo kɔ soro a,
hwɛ. Wɔde wɔn tiri boro hɔ, bobɔ ho. Na me kaa sɛ, “Asɛm bɛn
ne no?”
89 Me kaa sɛ, “Sɛ anka wɔbɛdi hann no akyi, wɔ ahum no mu,
akɔ dwoodwoo no, wɔbɔɔ mmɔden sɛ wɔbɛboro hann no. Wɔkum
wɔn ho.”
90 Ɛno nko ara ne adeɛ a ɛsie sɛ wo pem Hann a, wobɛku wo
ho, honhom mu. Wo deɛ nante wɔ Hann no mu sɛdeɛ Ɔno wɔ
Hann no mu no, ɛnneɛ na yɛne yɛn ho yɛn ho wɔ ayɔnkofa, asafo
ahodoɔ no nyinaa bɛgye adi na wakɔso anya Onyankopɔn nhyira
mu anigyeɛ. Ɛno nyɛ nwanwa anaa?
91 Hwɛ Samariani baa no berɛ a ɔbaaeɛ no. Ɔyɛ Samariani, afei
(ɔnyɛ Yudani), ɔyɛ Samariani. Na Ɔkaa sɛ, “Ma Me nsuo no bi
menom.” Na nkɔmmɔ no kɔɔ so.

Yei yɛ wɔn a waba foforɔ no dea.

92 Na nkɔmmɔ kɔɔ so. Afei, na ɔnnim No sɛ ɔyɛ Mesaia biara.
Na ɔyɛ a—a Ɔbarima, Yudani. Hwɛ sɛnea ɔdiikan kaaeɛ? Ɔkaa
sɛ, “Adɛn, ɛnyɛ adeɛ a ɛyɛ wo ammamerɛ de ma Yudafoɔ no sɛ
ɔrekasa kyerɛ Samariafoɔ te sei.” Ɔbaa no kaa sɛ, “Yɛne yɛn ho
nni hwee yɛ.”
93 Ɔkaa sɛ, “Mmom sɛ wo nimDeɛ worekasa kyerɛ no yi a, anka
wobɛbisa Me nsuo. Na mɛma wo, mɛma wo nsuo, na wamma ha
ammɛto bi.”
94 Adɛn, ɔbaa no kaa sɛ, “Afei simma kakra.” Ɔbaa no kaa sɛ,
“Yɛsomwɔ bepɔ yi so, na—namo Yudafoɔ no somwɔ Yerusalem.”
95 Yesu kaa sɛ, “Nanso dɔn no reba sɛ—sɛ worensom wɔ
Yerusalem anaasɛ bepɔ yi so, mmom wɔ Honhom no mu. Ɛfiri
sɛ Onyankopɔn yɛ Honhom, ɛna wɔn a wɔsom No no ɛsɛ sɛ
wɔnsom No wɔ Honhom ɛne Nokorɛ mu.” Wohu? Ɛyɛ, Ɔkɔɔ so,
faa nkɔmmɔ no mu kɔsii sɛ Ɔhunuu baabi a ne haw wɔ. Ɛdeɛn,
wo nim baabi a na ne haw wɔ? Obiara nim deɛ na ɛreha ɔbaa no
wɔ abura no ho? Na ɔwɔ kununom bebree, wannyɛ saa? Enti Ɔka
kyerɛɛ no sɛ, “Kɔfrɛ wo kunu na bra ha.”

Ɔbaa no kaa sɛ, “Me nni kunu biara.”
96 Ɔkaa sɛ, “Ɛyɛ nokorɛ. Wanya nnum, na ɔbaako no a wo ne no
teɛ seesei no ɔnyɛ wo dea.”
97 Ɔbaa no kaa sɛ, “Owura!” Afei monhwɛ no. “Owura,
mehunu sɛ Wo yɛ Odiyifoɔ.”

Sɛ wohwɛ saa ano akenkan no kɔ akyire a, wobɛhunu mu.
“Owura,” wɔ kane deɛ no mu, “Wo ne, me hunu sɛ, Wo ne saa
Odiyifoɔ no.” Monkae, wɔ Twerɛ Kronkron no mu no, ɛkɔ so ara
ka sɛ, “SaaOdiyifoɔ no,Wo ne ‘saa Odiyifoɔ no’?” ƐdeɛnOdiyifoɔ
no ne no? Ɔbaako no a Mose kaa sɛ wɔbɛma ne soɔ no.

“Me hunu sɛ Wo yɛ Odiyifoɔ. Afei, wɔakyerɛkyerɛ yɛn, na
yɛnim sɛ sɛ Mɛsaia no ba a, Ɔno na ɔbɛyɛ saa nnoɔma yi.” Na
ɛno ne Mesaia no nsɛnkyerɛnneɛ. Ɛyɛ nokorɛ? Sɛ wobɛhunu deɛ
na ne haw teɛ. Ɔkaa sɛ, “Yɛnim sɛ sɛ Mesaia no ba a, Ɔno na
ɔbɛka yeinom akyerɛ yɛn. Nanso Wo ne Hwan?”

Ɔkaa sɛ, “Me ne Ɔno, a ɔrekasa kyerɛ wo no.”
98 Ɔgyaa n’asuhina no hɔ, ɔtuu mmirika kɔɔ kuro no mu, me
susu saa, a ɔkura n’akoma mu kɛkɛ, na ɔreka sɛ, ɔkura ne nsa
wɔ ne kokom rehurihuri, ɔreka sɛ, “Mommra, mmɛhwɛ Ɔbarima
bi a Waka nnoɔma a me yɛɛeɛ no akyerɛ me. Ɛnyɛ saa Mesaia
yi ankasa no? Ɛnyɛ Ɔno Korɔ no ara a Twerɛ Kronkron no kaa
sɛ ɔbɛba no a? Ɛyɛ Yudani bi a ɔte hɔ, Ɔbarima bi kɛkɛ, ɔte sɛ
duadwumfoɔ bi. Nanso Ɔka kyerɛɛ me sɛ na me wɔ kununom
nnum, na mo nyinaa monim sɛ ɛno ne nokorɛ no. Ɛsɛ sɛ yei yɛ
Mɛsaia no.” Ɛyɛ nokorɛ saa?
99 Afei, Yesu kaa sɛ, “Berɛ kakra, berɛ bi no, ewiase nhu Me
bio. Na, mo deɛ mobɛhu Me, ɛfiri sɛ Mɛka mo ho, mpo mo mu.
Na nnwuma a Me yɛ no ara na mo nso mobɛyɛ. Mpo deɛ ɛdɔɔso

sene deɛ mayɛ wɔ ha no, mobɛyɛ, ɛfiri sɛ Merekɔ Agya no nkyɛn,
na masane aba Honhom tebea mu.”

Watua afɔrebɔdeɛ no ka. Ɔdehyeɛ Aseni no wuiɛ; Ɔdehyeɛ
Aseni no sɔree bio. Afei Asafo no wabu wɔn bem, ɛnam sɛ
wagye adi saa nti, na Ɔdehyeɛ Aseni no bɛtumi aba saa nnipa
yi mu na mpo wayɛ wɔn adedifoɔ, Onyankopɔn mmamarima ɛne
mmammaa.
100 Afei, ɛkɔ ma mo a mo wɔ abɔntene hɔ no, a mo nni mpaebɔ
santene yi mu no, Me ka kyerɛɛ no sɛ ɔma nnipa no nkrataa…
berɛ a me frɛɛ no anɔpa yi. Ɔfrɛɛ me, ɔkaa sɛ, “Wopɛ sɛ wo kɔ na
wokɔkyɛ nkrataa no bi, papa?”
101 Me kaa sɛ, “Sɛ nnipa dodoɔ bɛyɛ du na ɛwɔ ha yi a wɔmfiri
asɔrefie ha.”
102 Afei, ɛtɔ dabi a ɛwɔ asɔrefie ha no me frɛ na mema wɔn
mpaebɔ nkrataa. Wo sane wakyi, ebia, “Ɛyɛ, na ɔnimwɔn.Wɔfiri
asɔrefie ha. Na ɔnim wɔn tebea. Nokorɛ.”
103 Afei me dane me ho, me ka sɛ, “Wɔn a wɔmfiri asɔrefie ha,
momra. Ne nyinaa yɛ. Mo a mo nni asɔrefie ha no, mobɛyɛ wɔn
a wɔbɛkɔ mpaebɔ santene no mu.”
104 “Oh, na yɛnnim wɔn,” asafo no kaa saa. “Yɛnnim deɛ wɔn
haw teɛ. Ɔbɛtumi adi atorɔ afa ho.” Wohu?
105 Afei me ka sɛ, “Obiara amma. Momma Honhom Kronkron
no nyi wɔn a wɔwɔ ha yi a wɔnni asɔrefie ha, na ɔte abɔnten hɔ.”
Ɛdaso ara, wo deɛ…
106 Kwan biara nni hɔ koraa, sɛ wobɛnya onipa ama
Onyankopɔn, gyesɛ wɔayi no ato hɔ sɛ ɔbɛyɛ Onyankopɔn
ba. Kwan biara nni hɔ a wobɛyɛ. Yesu kaa sɛ, “Obiara rentumi
mma Me nkyɛn gyesɛ M’Agya twe no.” Na ɛno ne Nokorɛ no.
Biribiara a Ɔyɛɛeɛ no, na ɛyɛ biribi a ɛbɔ abira. “Sɛ Ɔyɛɛ no
saa kwan yei so a, na ɛsɛ sɛ ɛyɛ saa kwan yei so. Na kwan yei so
no, na ɛsɛ sɛ ɛyɛ akyire saa kwan sɛɛ so.” Wahu, ɛyɛ annyeannie
kɛkɛ. Nanso ne mma no abu nyansa bem. Enti, mo, mo hunu.
107 Afei ɛha, merebɔ mmɔden aka akyerɛ—akyerɛ saa asɔrefoɔ
nkurɔfoɔ yi, yei, sɛ na Yesu Kristo ne saa Ɔdehyeɛ Aseni no. Ɛnyɛ
yɛn; ɛyɛ Ɔno. Yɛyɛ ɛno mu adedifoɔ, nanso adeɛ nyinaa wɔ yɛn.
Ɛdeɛn sɛ anka na wo gyina hɔ saa da no berɛ a Simon sɔreeɛ no?
Na, wo, ɛnyɛ wɔn mu biara…Yei ne adeɛ a ɛdikan a Ɔyɛɛeɛ.
108 Afei, ɛno ne deɛ ɛdikan de ma saa nnipa yinom, sɛ Ɔyɛ a.
Wɔnhunuu bi da.
109 Nanso berɛ a Simon baaeɛ no, ɔpofoni panin bi, ɔnni
nwomasua dodoɔ bi a ɔde ne din bɛhyɛ krataa sini bi ase. Twerɛ
Kronkron no kaa sɛ “ɔnnim hwee ɛna ɔnsuaa adeɛ da.” Ɛna yɛ
nkabomdeɛ. Wɔn baanu, “mpapahwekwaa ɛna wɔnsuaa nwoma
da.” Na afei berɛ a Ɔnante kɔɔ soro hɔ, wɔ nsɛnkyerɛnneɛ mu
no, tumi bi…Yesu, Yesu kaa sɛ, “Wo din de Simon.” Deɛn na
wo susu sɛ ɔdweneeɛ? Ɛdeɛn na anka wo bɛdwene sɛ anka na

wo gyina hɔ a? “Na wo papa din de Yona. Na ɛfiri ɛnnɛ rekorɔ
no wɔbɛfrɛ wo Petro.” Ɛdeɛn—ɛdeɛn na anka mo bɛdwene? Na
Ɔbarima no rekenkane n’adwene anaa? Ɛyɛ, ɛdeɛn na anka wo
bɛdwene? Wo bɛdwene sɛ ɛno ne Mesaia no nsɛnkyerɛnneɛ no
anaa?

110 Sɛ ɛno ne Mesaia no nsɛnkyerɛnneɛ wɔ berɛ baako mu a, ɛsɛ
sɛ ɛyɛ Mesaia no nsɛnkyerɛnneɛ, berɛ a ɛtɔso mmienu, berɛ a
ɛtɔso mmiɛnsa, berɛ ɛtɔso nnan. Berɛ biara ɛsɛ sɛ ɛyɛ adekorɔ no
ara, ɛfiri sɛ Onyankopɔn rentumi nsesa. Na dodoɔ sɛn na monim
sɛ Mesaia no na ɔyɛ Onyankopɔn? Nokorɛ. Na ɔyɛ deɛ Wasra no
ngo no. Nokorɛ. Enti Ɔrentumi nsakyera. Ɛsɛ sɛ ɔyɛ adekorɔ no
ara.

111 Ɛno nti na na ɛsɛ sɛ Ɔdi adekorɔ no ara ho adanseɛ de ma
Samariafoɔ no sɛdeɛ Ɔyɛ maa Yudafoɔ no. Ɛfiri sɛ, ɔman ahodoɔ
mmiɛnsa no a wɔyɛ Ham, Sem, ne Yafet nkurɔfoɔ no; Yudani,
Amanamanmuni, ɛne Samariani.

112 Afei, mo ahyɛ Honhom Kronkron no nso? Dodoɔ sɛn na
monim sɛ Petro na na ɔkura Ahennie no nsafoa? Mo hyɛɛ no
nso? Ɔbuee mu wɔ Pentekoste Da no, maa Yudafoɔ no. Filipo kɔɔ
fam na ɔkasa kyerɛɛ Samariafoɔ no, na ɔbɔɔ wɔn asu wɔ Yesu
Kristo Din mu, nanso na Honhom Kronkron no nya mmaa wɔn
so mpo. Na ɛsɛ sɛ wɔsoma kɔfrɛ Petro, deɛ ɔde ne nsa guu wɔn
so na wɔnyaa Honhom Kronkron no. Ɛyɛ nokorɛ? Na Kornelio
fie, ɔno—ɔno Amanamanmufoɔ no nyaa No. Na ne nyinaa ne no.
Ɛfiri hɔ no, wabue mu ama obiara seesei. Enti wo na wowɔ hɔ no,
hwɛ, Na ɛsɛ sɛ ɔbue mu. Onyankopɔn wɔ akwan a ɔdeyɛ nnoɔma.

113 Afei, anɔpa yi, sɛ Ɔbaako yi a Ɔde Bɔhyɛ no maa Asefoɔ no,
na sɛ asefoɔ no te ha a…Mepɛ sɛ me gyedi sɛ mo mu biara yɛ
saa. Sɛ Asefoɔ no te ha a, nokorɛ ni Asefoɔ no bɛhunu Bɔhyɛ no.
Afei, saa nkurɔfoɔ yi mu biara a wɔgyina ha no ama wɔn nsa so,
wɔmmaa nhyiamu no ase mpo da. Wɔyɛ ahɔhoɔ ma me. Me nnim
wɔnmubaako.Wɔbaa ha.Na simmakakra abɛsene korɔ no, Billy
maawɔnmpaebɔ krataa, nawɔn nawɔgyina ha yi. Momu bebree
wɔ abɔntene hɔ, a mo maa mo nsa so, a na monni mpaebɔ krataa
no, na mo daso ara yɛ ahɔhoɔ wɔ ha. Ɛno ne no nni biribiara yɛ.
Wo deɛ gyedi ara sɛ wo yɛ saa bɔhyɛ no adedifoɔ. Wo deɛ gyedi sɛ
Ne mmaa ntampeɛ na wɔde asa wo yadeɛ. Na fa w’akoma nyinaa
gyedi, na hwɛ No.

114 Adeɛ baako pɛ a saa akyɛdeɛ yi yɛ, ne sɛ woregyae wo ho
mu ama No. Menka biribiara; Ɔno na ɔkasa. Na sɛ Ɛyɛ Ne
Honhom nkɔmhyɛ a, odiyifoɔ no nya SƐDEƐ AWURADE SEƐ
NIE berɛ biara. Na ɛyɛ nokorɛ berɛ biara. Na ɛmmisa biribi
wɔ Nkyerɛkyerɛ no ho, ɛfiri sɛ ɛsɛ sɛ ɛne Twerɛ Kronkron no
yɛ pɛ, sɛ ɛyɛ Onyankopɔn a. Onyankopɔn rentumi nka biribi, na
afei ɔrenkɔ akyire na ɔnnane no. Ɛsɛ sɛ ɛyɛ adekorɔ no ara berɛ
nyinaa.

115 Afei, mo amowɔ abɔntene hɔ no, mo gyedi. Mode deɛ ɛwɔmo
mu nyinaa, mogye di. Afei monnante ha bio. Montena ase komm
paa seesei ara, obiara.

Brɛoo ɛna bɔkɔɔ sɛdeɛ mo bɛtumi.
Akɔba sɛ ɛyɛ, anɔpa yi, sɛ onipa a ɔdikan gyina ha no yɛ

ɔbarima. Afei yɛrebɛfa saa Twerɛsɛm yi.
116 Afei mo hunu baabi a me gyina? Dodoɔ sɛn na motumi te
aseɛ saa? Mmarima ne mmaa na wɔgyina ha yi, a me nhunuu
wɔn da, wɔ m’abrabɔ mu. Wɔmmaa nhyiamu no ase mpo da, na
mo hunu baabi a wɔgyina. Wɔnnim deɛ ɛrebɛsie. Me nnim deɛ
ɛbɛsie. Nanso Onyankopɔn na ɔhyɛɛ bɔ no. Abraham na ɔnnim
deɛ ɛrebɛsie berɛ a ɔfaa sekan no sɛ ɔde reku Isak no, nanso
Onyankopɔn na ɔhyɛɛ bɔ no. Ɛno debaa awieɛ. Ɔnyaa no firii deɛ
awuo mu, berɛ a ɔnim sɛ Ɔbɛtumi anyane no afiri owuo mu. Ɛyɛ
nokorɛ saa? Enti ɛno wie biribiara.
117 Afei, ɔbarima bi na ɔgyina me nkyɛn yi, me nhunuu no da,
me nnim biribiara fa ne ho. Yɛyɛ ahɔhoɔ ma yɛn ho. Yɛnnim yɛn
ho. Onyankopɔn nim yɛn baanu no.

Afei, me nam Nyankoma akyɛdeɛ so, sɛ mɛtumi afa
akyɛdeɛ so a…Afei, saa akyɛdeɛ no wɔde woo wo wɔ wo mu.
Onyankopɔn yii wo too hɔ ansaana wɔhyɛɛ wiase ase. Dodoɔ
sɛn na monim saa? Enti ɛrenyɛ biribiara a na me wɔ, sɛ merefa
akyɛdeɛ no. Onyankopɔn na ɔyii saa. Ɛnyɛ me na me yii saa. Ɔno
na ɔyii saa.Wohu? Te sɛ ApamDada nomu adiyifoɔ no, ɛne nnipa
afoforɔ no, na wɔayi wɔn ato hɔ sɛ wɔbɛyɛ, ama wayɛ yei.
118 Afei, sɛ onipa no yare a, mentumi nsa no yadeɛ. Sɛ onipa
no wɔ ahiadeɛ a, ɛbɛgyina deɛ ɔhia no so ebia mɛtumi aboa no
anaasɛmentumi. Ɛbɛtumi ayɛ, sɛ na ɛyɛ biribi foforɔ te sɛ ɔno…
biribi ketewa bi a mɛtumi aboa no, adɛn, mani bɛgye sɛ mɛyɛ.
Ebia ɔwɔ abufuo. Ebia ɔnyɛ Kristoni mpo. Ebia ɔyɛ Kristoni.
Ebia ɔyɛ daadaafoɔ. Me nnim. Ɛdeɛn sɛ ɔyɛ obi a wawiawia ne
ho, obi a wabɛhyɛmu, nawaba soro ha na ɔreyɛ ne ho te sɛ biribi?
Hwɛ deɛ ɛbɛsie, hwɛ, ɛyɛ—ɛyɛ hwɛ deɛ ɛresi. Me nnim.
119 Nanso, hwɛ, mo nyina ha, afei mobɛtumi agyina hɔ pɛpɛɛpɛ,
a mo nim sɛ Onyankopɔn na ɔhyɛɛ bɔ no, Onyankopɔn di Ne
bɔhyɛ so.Wohu?Afei, sɛ Onyankopɔn diNe bɔhyɛ so a, wɔ ntamu,
ha seesei ara, de ma saa nnipa yinom a; dodoɔ sɛn na mowɔ hɔ a
moretena abɔnten hɔ, na mode mo akoma nyinaa regye adie? Mo
akoma nyinaa, moregye adi? Afei mo deɛ mongye nni.
120 Afeimomma yɛnhwɛ.Momma yɛmfa Twerɛsɛm. Afei, Simon
Petro baa Awurade Yesu nkyɛn. Na berɛ a ɔduruu Awurade Yesu
nkyɛn no, Awurade Yesu kakyerɛɛ no deɛ na ɔyɛ, na—na ɔkaa
nnoɔma a ɛfa n’abrabɔ ho kyerɛɛ no. Ɛyɛ, Yesu korɔ no ara te ase
ɛnnɛ. Ɔno…Wo gyedi sɛ Ɔsɔree firii awufoɔ mu?Mogye di sɛ saa
Mesaia Honhom no te Asafo no mu pɛɛ, ɛnnɛ, sɛdeɛ Ɛyɛeɛ berɛ
biara no? Ne nyinaa yɛ.

121 Afei, mo a mowɔ atiefoɔ no mu no, a mo nni mpaebɔ krataa
no, mo nhwɛ kwan yei so na monka sɛ, “Awurade!” Ɛwɔ mu
sɛ, mpaebɔ krataa biara nni atiefoɔ no mu, Me de wɔn nyinaa
abɛgyina ha. Mo a mowɔ atiefoɔ no mu no nka sɛ, “Awurade, Wo
fa wo nsa ka me.” Hwɛ deɛ ɛbɛsie. Hwɛ deɛ ɛbɛsie…?…
122 Afei, owura, sɛ anka kwan bi wɔ wiase a ɛbɛboa woɔ a, mɛyɛ.
Hwɛ, me yɛ, yɛyɛ ahɔhoɔ kɛkɛ wɔ ha, na me—mahyia wo berɛ a
ɛdikan. Mmommewɔ asodie, sɛ ɔsɔfoɔ, sɛ meka Nokorɛ no na me
yɛ Yesu Kristo danseni. Na, afei, mempɛ sɛ wo bɛka biribi akyerɛ
me.Mepɛ sɛ womamemmuaeɛ sɛ ɛyɛ nokorɛ anaasɛ ɛnyɛ, na afei
ma No nyɛ. Na sɛ Ɔbɛyɛ kwan korɔ no ara wɔ apa yi so ha, ɔnam
nipadua yi so a, sɛ Ɔfaa Yesu nnipadua so yɛɛeɛ no!

Ɛno yɛ Onyankopɔn, wɔ Kristo mu. Yesu kaa sɛ, “Menyɛ
biribiara gyesɛ Agya no, a ɔwɔ Me mu no, yi kyerɛ Me. Ɔno na
ɔka deɛ menyɛ kyerɛ Me.” Enti na ɛnyɛ Yesu na ɔka kyerɛɛ ɔbaa
no. Na ɛyɛ Agya no, a ɔwɔ Ne mu no, na ɔka kyerɛɛ ɔbaa no. Na
ɛnyɛ—ɛnyɛ Yesu na na ɔnim deɛ Simon Petro yɛ, na ɛyɛ Agya no
a na ɔte Ne mu no, na ɔnim deɛ Simon Petro yɛ. Ɛne no. Mohu?
Ɛne no.
123 Mɛtumi aka akyerɛ wo, seesei, wo yɛ Kristoni, aane, owura,
ɛfiri sɛ wo wɔ a—a—a honhom a ɛrebɔ hyeehye. Na, ɔno, ɔyɛ
gyedini. Ɔyɛ Kristoni. Na ntinimu yadeɛ reha wo a ɛma wo
yɛfunu yadeɛ. Ɛyɛ nokorɛ saa? [Onuabarima no ka sɛ, “Ɛyɛ
nokorɛ.”—Ɔs.] Wohu? Wohu? Afei, ɛno yɛ pɛpɛɛpɛ. Ɛyɛɛ dɛn ne
no? Ɛyɛɛ dɛn na me hunuu saa? Ɛbɛyɛ dɛn na mɛhunu saa wɔ
wiase? Yɛhunuu yɛn ho da. Ɛyɛ nokorɛ. Ɛnyɛ saa? [“Ɛyɛ nokorɛ.”]
Ebia Ɔbɛka biribi foforɔ akyerɛ wo afa wo ho. Mɛka akyerɛ mo.
Biribi wɔ ha. Me hunu ɔbaa bi wɔ wo nkyɛn. Ɔka wo ho. Ɛyɛ
wo yere. Ɔno nso hia mmoa bi, nso. Aane, owura. Wo gyedi sɛ
Onyankopɔn bɛtumi aka deɛ ɛreha wo yere akyerɛ me wɔ ha?
[“Me nim sɛ Ɔbɛtumi.”] Ne nyinaa yɛ, owura. Wanya akoma
yadeɛ, ɔhaw pii. Ɛyɛ nokorɛ. Ɛnte saa? Ntini mu haw, nso. Aane,
owura. Afei, wo mfiri kuro yi mu. Wo sane kɔ wakyi kwan
yei so sɛ wo kɔ fie a, worekɔ Cincinnati. Ɛyɛ nokorɛ. Wo firi
Cincinnati, Ohio. Wo din de Milliken. Sane w’akyi, kɔ fie, wo
ho ntɔ wo. Awurade bɛhyira wo na wobɛnya ayaresa, wo ɛne wo
yere. Onyankopɔn nhyira mo.

Bra, owura. Wo gyedi anaa? Seesei ara nya gyedie. Nye
akyinnyeɛ.
124 Afei mo nya ɔbuo paa. Obiara seesei ara monya ɔbuo paa, mo
nyɛ komm. Hwɛ, Honhom Kronkron no fɛre adeɛ dodo. Dodoɔ
sɛn na monim saa? Ɔfɛre adeɛ paa, Honhom Kronkron, hwɛ,
biribi ketewa bi si ne kwan a ɛha No.
125 Sɛdeɛ adɔkotafoɔ no ka no, ɛsɛ sɛ wowu ɛhɔ ara, wɔ akoma
yadeɛ ho. Ɛyɛ nokorɛ. Wo firi Chicago na wo baa ha, Owura
Mosley. Wo din a ɛdikan yɛ Theodore. Wo gye Onyankopɔn di
anaa? [Onuabarima no ka sɛ, “Aane.”—Ɔs.] Ɛnneɛ kɔ fie na

kɔtena ase, wɔYesuKristoDinmu, nawo ho ntɔwo. Onyankopɔn
nhyira wo.
126 Wogye Onyankopɔn di anaa? [Onuabaa no ka sɛ, “Nokorɛ
megye di. Aane, owura.”—Ɔs.] Wowɔ tebea bi mu wɔwo nan mu.
Wo mfiri kuro yi mu, nso. Wo firi Owensboro, Kentucky. Wo din
de Owurayere Lamb. Sane kɔ fie na kɔnya ahoɔden.
127 Awuraa no a ɔte hɔ pɛɛ no, ɔno nso firi Owensboro. Wowɔ
mpɔmpɔ wɔ wo nufo so ha. Wɔbɛyɛ oprehan wɔ ho, ɔkyena. Kɔ,
gyedi, na kɔtena ase.
128 Wogye di, owura? [Onuabarima no ka sɛ, “Aane, me gyedi.”—
Ɔs.] Yɛyɛ ahɔhoɔ ma yɛn ho. Wo din de Owura. Gilmore. Ɛyɛ
nokorɛ. Wo firi Anderson, Indiana, baabi a Onyankopɔn Asafo
kɛseɛ no wɔ. Ɛyɛ nokorɛ. Wo gyina ha de ma wobabaa a ɔwɔ
amaneɛ kakramu. Ɔbaa no adwodwo kakra.Wo gyedi anaa? Afei
kɔ fie na kɔ hu no sɛdeɛ wo gyedie teɛ. Ne nyinaa yɛ. Onyankopɔn
nhyira wo. Nya gyedie. Gyedi.
129 Wo de w’akoma nyinaa gyedi, owura? [Onuabarima no ka
sɛ, “Aane, owura.”—Ɔs.] Wo firi Indianapolis. Wo yɛ Asɛmpa no
sɔfoɔ. Ɔno yɛ wo yere. Uh-huh. Ɔbaa no rehunu amane nso. Ɔwɔ
menemu haw wɔ ne mene mu. Dɔkota no…Ɔwɔ akoma yadeɛ;
ahopopoɔ kakra. Me hunu sɛ ɔbaa no aso asi. Ɛdeɛn…Bra ha.

Wo sotifoɔ honhom, wɔ Yesu Kristo Din mu, me de
Onyankopɔn teasefoɔ no na ɛhyɛ woɔ, firi ɔbaa no mu pue.

Afei wobɛtumi atie me yie seesei ara. Mo baanu no bɛtumi
akɔ fie na mo ho nyɛ mo den. Sane kɔ wo fie. Wo te me nne, ɛna
wo ho ayɛ wo den. Wo ho bɛyɛ wo den.
130 Wodew’akoma nyinaa gyedi? Nya gyedie wɔNyankopɔnmu.
Gyedi.
131 Saa sasaborɔ dada no ɛne nnoɔma no nyɛ koraa. Wo gyedi
sɛ Onyankopɔn bɛma wo ho ayɛ wo den anaa? Afei nante kɔ fam
hɔ. Kɔ fie, yi Ne Din ayɛ, ɛreka sɛ, “MedaW’ase, ɔdɔfoɔ Awurade
Yesu.”

Deɛ nti me nyaa saa ntɛm no, saa ɔbaa yi nyaa adekorɔ no
ara bi, sasaborɔ.

Wo gyedi sɛ Onyankopɔn bɛma wo ho ayɛ wo den?
[Onuabarima no ka sɛ, “Aane.”—Ɔs.] Ne nyinaa yɛ, owura. Afei
wo deɛ nante kɔ fam hɔ, na ka sɛ, “Meda W’ase, Awurade Yesu,”
na kɔ fie.
132 Ne nyinaa yɛ, onuabaa, wo deɛ dane wo ho na kɔ w’akyi,
na gyedi. Wayɛ bawee wɔ wo kotodwe mu, wɔ ha, ɛne w’akoma
yadeɛ, ɛne deɛ ɛkeka ho. Wo deɛ dane wo ho na kɔ fie, ka sɛ,
“Meda w’ase, Awurade Yesu,” na nya ahoɔden. Fa deɛ ɛwɔ wo
mu nyinaa gyedi.
133 Mo gyedi anaa? Na mo mu binom a mo wɔ abɔntene hɔ no,
mo gyedi anaa?

134 Ɔbaa ketewa a ɔte hɔ no, ne tiri nwi yɛ tuntum, ɔwɔ etwerɛ,
wo gyedi sɛ Onyankopɔn bɛma wo ho ayɛ wo den? Wo gye to mu?
Ne nyinaa yɛ. Sɛ wobɛyɛ a, Ɔbɛyɛ.
135 Ɔsɛnkani bi na ɔte ha no, ɔte ha, ɔpɛ sɛ ɔbɛn Nyankopɔn wɔ
na nanteɛ mu. Wonte saa, owura? Wo gyedi sɛ Onyankopɔn bɛyɛ
ama wo? Ma wo nsa so na ka sɛ, “Me gye to mu.” Uh-huh.
136 Awuraa yi a ɔte ha yi, ɔtoo ne nsa too fam. Ɔwɔ honhom mu
haw a ɔredwene ho. Ɛyɛ nokorɛ.
137 Awuraa kumaa bi wɔ ha, menhunu sɛ ɔrekɔnya n’abɔfra a.
Ɛyɛ nokorɛ. Na wowɔ me nhyiamu baako ase. Me hyɛɛ wo bɔ,
nam Nyankopɔn so, abɔfra. Mannyɛ? Ne nyinaa yɛ. Afei kɔ fie
na kɔnya. Ɛnha wo ho wɔ ho bio.
138 Mo de mo akoma nyinaa gye di, mo nyinaa? Mo mu biara
gyedi? Abraham Asefoɔ no bɛfa pono no adi so, ɔtamfoɔ no pono
no. Wo ne Abraham Aseni no, ɛnam Yesu Kristo so? Ma wo nsa
so sɛ wo yɛ a.

Afei fa wo nsa to wo yɔnko so, wo yɔnko so, ɔfoforɔ so. Fa
wo nsa to ɔfoforɔ so. Fa pono no seesei. Ɛyɛ wo dea. Ɛyɛ wo dea.
“Gyidiempaeɛ bɛgye ɔyarefoɔ nkwa. Onyankopɔn bɛmawɔn so.”
Ne nyinaa yɛ, bɔ mpaeɛ wɔ wo ara wo kwan so. Bɔ mpaeɛ sɛdeɛ
wo yɛ wɔ w’asafo mu no. Bɔ mpaeɛ ma nnipa a wɔka wo ho no
seesei ara. Fa wo nsa to ɔfoforɔ so na bɔ mpaeɛ.
139 Awurade Yesu, yɛreba wɔ saa ɔkɛseɛ no, Tweaduampon Din
a ɛwɔ Adehyeɛ Asefoɔ no mu, abraham Asefoɔ no, Deɛ ɔhyɛɛ no
bɔwɔ bepɔ no so baabi aWode adwammaa nomaa no no; nawode
saa adwammaa no too serɛ no mu, biribi nwanwasoɔ, sɛdeɛ Wo
yɛɛ saa mpuro no ara, ɛnora no.

Me bɔ mpaeɛ, O Awurade Nyankopɔn, sɛ Wo bɛsoma tumi,
gyedie. Na ma Asefoɔ nyinaa…Me nim sɛ wɔbɛyɛ, Awurade,
ɛfiri sɛ Wo kaa sɛ, “Abraham Asefoɔ no.” Na sɛ ɛbinom wɔ
ha a wapatu sɛ wɔyɛ Asefoɔ a, na wɔnyɛ Asefoɔ a, fakyɛ wɔn
sɛ wapatuo wɔ ha, anaasɛ wapatuo. Na ma Honhom Kronkron
no seesei ara ɔnsɔ wɔn kra mu gya wɔ gyidie mu. Ma Honhom
Kronkron no kwan na ɔmra akoma biara mu na ɔnsa obiara
yadeɛ wɔ ha. Wɔde wɔn nsa agu wɔn ho wɔn ho so.

Ɔdehyeɛ Aseni No kaa sɛ, “Nsɛnkyerɛnneɛ yi bɛdi wɔn a
wɔbɛgye adie akyi. Sɛ wɔde wɔn nsa gu ayarefoɔ so a, wɔn ho
bɛyɛ wɔn den.” Na Ɔbaako no a Ɔhyɛɛ bɔ no wɔ ha seesei ara,
ɔreyi Ne ho akyerɛ sɛ Ɔwɔ ha. Asefoɔ no na wɔde wɔn nsa agu
wɔn ho wɔn ho so wɔ Hɔ no. “Nsɛnkyerɛnneɛ yi bɛdi wɔn a
wɔbɛgye adie akyi.” MaHonhomKronkron nomfa wɔnmu biara
nsa so, nkɔ nnipa no akoma mu, nkɔ nipadua ahodoɔ no mu,
na sa obiara a ɔwɔ Nyankopɔn Animpa mu yadeɛ. Yɛ ma yɛn,
Awurade.

Meka bonsam no anim. Meka annyeannie nyinaa anim. Me
ka atorɔ honhom bɔne biara anim. Meka patuyɛni biara anim.

Meka biribiara a ɛne Onyankopɔn Asɛm bɔ abira anim. Na ma
Honhom Kronkron no mfa Ne gyinaberɛ ɛwɔ nnipa no akoma
mu, seesei ara, ɛwɔ gyidiemu.Ma yadeɛ biara ɛne nyarewa biara,
amanehunu biara mfiri nnipa no so, ɛwɔ Yesu Kristo Din mu.
Amen.
140 Afei, Abraham Asefoɔ, mo a mofiri adehyeɛ abusua no mu,
mo a mowɔ bɔhyɛ no, ɛnam adom ɛne Onyankopɔn mmoa so no,
mo mu dodoɔ sɛn na mobɛtumi ama mo nsa so, aka sɛ, “Manya
deɛ me bisaeɛ no”? Meda w’ase. Ɛne no. Ɛno ne deɛ bɔhyɛ no
de ma. Ɛno ne deɛ nti a wɔde bɔhyɛ no maaeɛ, sɛ wobɛtumi
ayɛ nnoɔma nyinaa ɔdedifoɔ, ɛnam Yesu Kristo a Ɔgyee wo
nkwa no so. Ɔgyee wo nkwa firii bɔne mu. Ɔgyee wo nkwa firii
yadeɛ mu. Ɔgyee wo nkwa firii owuo mu. Ɔgyee wo nkwa firii
amanehunukrom. Ɔgyee wo nkwa firii damena mu.
141 Mo ka sɛ, “Onuabarima Branham, nanso yɛn nyinaa kɔ
damena no mu.” Nanso damena no rentumi nkora yɛn. Ɔkɔɔ mu,
nso, nanso wantumi ankora No. Nokorɛni. Ɛrentumi nkora No.
142 “Ɛyɛ, Onuabarima Branham, wɔsɔ me hwɛ ara sɛ.” Ɔno nso,
saa ara. Nanso Ɔgyee wo nkwa firii sɔhwɛ mu.
143 “Mfa yɛn nkɔ sɔhwɛ mu, mmom gye yɛn firi bɔne ho.” Wahu,
Wayɛ saa. Ne nyinaa yɛ wo dea. Biribiara yɛ wo dea, ɛnam Yesu
Kristo so. Ɔma wo biribiara, kwa. Wontua ɛka biara wɔ ho,
anaasɛ biribiara. Ɛyɛ wo dea seesei ara. Ɛnyɛ mo anigye anaa?
Mo ani nye mmaa No? Aseda nka Onyankopɔn.
144 Afei, ɔsom bi bɛwɔ hɔ, yei, anadwo yi. Aane. Ɛyɛ anadwo yi,
nnɔn nson-ne fa anadwo yi. Mɛma ɔhwɛfoɔ no aka akyerɛ mo.
Bra. Bra.

Afei, Kwasiada a ɛdi hɔ no anɔpa, sɛ ɛyɛ Awurade pɛ a,
mɛsane aba abɛbɔmpaeɛ ama ayarefoɔ no, wɔ asɔrefie ha, anaasɛ
baabiara. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi wobɛtumi atintim
no afidie so wɔ ɛfie afa anaa sɛ wo bɛkyekyɛ, a worennye sika, sɛ biribi
a ɛbɛma Yesu Kristo Asɛmpa no bɛtrɛ. Worentumi ntɔn saa nwoma
yi, ntintim no pii, mfa nto website so, mfa nsie wɔ afidie biara mu,
nkyerɛ aseɛ nkɔ kasa biara mu, anaa mfa nsrɛsrɛ sika wɔ berɛ a wo
nyaa akwanya krataa a ɛfiri Voice of God Recordings®.
Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ twerɛ kɔ:

